16.06.2018

სატელევიზიო მონიტორინგი

შაბათის, 16 ივნისის   მთავარი მოვლენები
4მამუკა ბახტაძის კანდიდატურა პრემიერის პოსტზე პრეზიდენტმა პარლამენტს ოფიციალურად წარუდგინა


6კახა კალაძე: დღეს გვჭირდება სულ სხვა ტემპი, განსხვავებული მიდგომები („იმედი“)


12მიხეილ ჭელიძე: ეკონომიკის ზრდის მაჩვენებელი ორციფრიან ნიშნულზე უნდა გადავიდეს, რომ ქვეყანა სიღარიბიდან მალე  გამოვიდეს („იმედი“)


14გიორგი პაპავა: პროგრამა, რომელიც მამუკა ბახტაძემ წარადგინა, მნიშვნელოვნად არ განსხვავდება კვირიკაშვილის  გეზისგან („იმედი“)


19ქართულ ოცნებაში დიდი არეულობაა - „შაბათის კურიერის“ სიუჟეტი გასული კვირის მოვლენების შესახებ


29თეა წულუკიანის გამო ქართულ ოცნებაში დიდი დაპირისპირებაა („შაბათის კურიერი“)


33ოზურგეთის ინციდენტი//ენმ-ის წევრი ბესო ქათამაძე ქართული ოცნების წევრებმა სცემეს


34ბესო ქათამაძეზე თავდასხმის შემდეგ  საპროტესტო აქცია ოზურგეთში თითქმის მთელი ღამის განმავლობაში გაგრძელდა


36ოზურგეთში მომხდარ დაპირისპირებაში მმართველი პარტია ოპოზიციას ადანაშაულებს


37ოპოზიცია დარწმუნებულია, რომ ხელისუფლება მხარდამჭერებს  ძალადობრივი ანგარიშსწორების დავალებებს აძლევს


38გიორგი ვაშაძე აპროტესტებს თავდასხმას ოპოზიციონერ დეპუტატზე


38მედიაში გავრცელებული ინფორმაციით, ნაციონალურ მოძრაობაში დაპირისპირებაა („იმედი“)


40ზვიად ქირია აცხადებს, რომ  ბიზნესი ხელისუფლების გავლენიანი პირების ჩარევით დაკარგა („შაბათის კურიერი“)


43„შაბათის კურიერი“:  ეკა ბესელიას ოჯახის ბიზნესმა ხალხი დააზარალა


4713 ასურელი მამის სახელობის ტაძრის მღვდელს მრევლი უჩივის


49ხორავას ქუჩის საქმე//საქალაქო სასამართლოს გადაწყვეტილების სამოტივაციო ნაწილი მხარებს უკვე ჩაბარდათ („იმედი“)


522018 წელს 7600 ადამიანს შემწეობა მოუხსნეს („შაბათის კურიერი“)


54სახელმწიფო აუდიტის დაასკვნით, პოლიცია უძლურია გზებზე ავტოავარიები აღკვეთოს („შაბათის კურიერი“)


58საქართველოს საპატრიარქო უკრაინული ეკლესიის ავტოკეფალიასთან დაკავშირებით გადაწყვეტილებას სინოდის სხდომის შემდეგ მიიღებს


59„აი, ფაქტი” თბილისის საკრებულოს დეპუტატის მიერ რუსულ ბანკებში გახსნილი ანგარიშების შესახებ ინფორმაციას აქვეყნებს (რუსთავი-2)


60თბილისში, გუდიაშვილის მოედნის რეაბილიტაციისას შენობების სარდაფებში შუასაუკუნეების არტეფაქტები აღმოაჩინეს


61თბილისში „ბეკოს“ მაღაზია გაქურდეს


62ჭიათურის პოლიციის შენობასთან შიმშილობის აქცია გრძელდება (რუსთავი-2)


63ლაითურში ყაჩაღობა მოხდა


64იუსტიციის ყვარლის სასწავლო ცენტრში სტუდენტური კონგრესი შეიკრიბა


65რამდენიმე დღეა ბათუმის ცენტრალურ პარკში მდებარე  ტბაში თევზი იხოცება




მამუკა ბახტაძის კანდიდატურა პრემიერის პოსტზე პრეზიდენტმა პარლამენტს ოფიციალურად წარუდგინა 

ერთი კვირის ვადაში პრემიერობის კანდიდატმა პარლამენტს მინისტრთა კაბინეტის ახალი შემადგენლობა უნდა წარუდგინოს. სავარაუდოდ, მინისტრების ნაწილი პოსტებს დატოვებს. უმრავლესობის წევრები აცხადებენ, რომ საბოლოო შემადგენლობა პარტიის კონსულტაციების შემდეგ შეთანხმდება. 

ირაკლი კობახიძე: „ - დღეს-ხვალ გვექნება საკმაოდ ინტენსიური კონსულტაციები ამასთან დაკავშირებით და ამის შემდეგ თავად პრემიერ-მინისტრობის კანდიდატი დაასახელებს ბუნებრივია მთავრობის შემადგენლობას, რომელიც იქნება წარდგენილი საქართველოს პარლამენტში.“ 

მამუკა მდინარაძე: „ - ეს არის პრემეირ-მინისტრის პრეროგატივა საბოლოო ჯამში და პრემიერ-მინისტრის მიერ მიღებულ გადაწყვეტილებას ველოდებით, რაზეც დამატებით გაიმართება კონსულტაციები მინისტრების ვინაობის შესახებ. კონკრეტულ ცვლილებებს დღეს მე თქვენ ვერ დაგიდასტურებთ.“ 

ირაკლი სესიაშვილი: „ - უმრავლესობა დაველოდებით ბ-ნი მამუკას როგორც სამთავრობო პროგრამას, ასევე მთავრობის შემადგენლობას, კანდიდატებს. თავისთავად ცხადია, პარტიასთან იქნება გარკვეული კონსულტაციები, თუმცა, რამდენადაც მომავალი პრემიერ-მინისტრი პასუხისმგებელი იქნება მთავრობის წინაშე და ქვეყნის წინაშე, მას უნდა ჰქონდეს იმის საშუალება, რომ თავად განსაზღვროს რომელ მინისტრთან გააგრძელებს, ვის დაასახელებს ახალ კანდიდატურებს“. 

თამარ ჩუგოშვილი: “ - პრემიერ-მინისტრობის კანდიდატს სჭირდება გარკვეული დრო იმისთვის, რომ დაასახელოს თავისი კაბინეტის შემადგენლობა. ამიტომ, გარკვეული დრო მას ბუნებრივია უნდა ჰქონდეს ამისთვის. ჩვენ მოგვიანებით გვექნება დამატებითი მსჯელობა ვთქვათ ვის ფიქრობს ის და ვის წარმოადგენს განახლებულ კაბინეტში ამიტომ, დღს ყველაფერი რაც ისმის, ეს გარკვეული ჭორებია უფრო მეტად, ვიდრე ფაქტები. ცოტა მოგვიანებით საზოგადოებას ექნება შესაძლებლობა რომ უფრო ზუსტი ინფორმაცია მიიღოს.” 

კახა კუჭავა: “ - რეალობიდან გამომდინარე, რა რეალობაშიც დღეს საქართველოში გარემოს დაცვის საკითხები არის უკეთესი იქნებოდა და ეხლაც იგივე აზრზე ვარ, რომ ეს სამინისტრო იყოს ცალკე წარმოდგენილი. მე ნამდვილად არ მქონია ჯერ კონსულტაციები ამ საკითხთან დაკავსირებით, თუმცა ახლი პრემიერ-მინისტრი წარმოადგენს თავის ხედვას თუ როგორ ხედავს ამ საკითხების გადაჭრას“. 

ბექა ოდიშარია: „ - ფინანსთა მინისტრო გადაინაცვლებს დიდი ალბათობით პრემიერის თანამდებობაზე, შესაბამისად იქნება ცვილებები. ბუნებრივია ეს შინაარსშივე გულისხმობს ეკონომიკურ ბლოკში ცვლილებებს, ვგულისხმობ ორივე სამინისტროს, რაც შეეხება დანარჩენ სამინისტროებს, მე ვფიქრობ, რომ მიზანშეწონილია დაველოდოთ თავად პრემიერობის კანდიდატობის ხედვებს.“ 

კახა კალაძე: „ - მიმდინარეობს მსჯელობა, კონსულტაციები პრემიერ-მინისტრობის კანდიდატთან ერთად, ჩართულია საპარლამენტო წარმომადგენლობაც და ესეც უახლოეს დღეებში ყველაფერი ცნობილი გახდება.“ 

კახა კალაძე: დღეს გვჭირდება სულ სხვა ტემპი, განსხვავებული მიდგომები („იმედი“)
კახა კალაძემ “ქრონიკის“ 20 საათის გამოშვებაში ისაუბრა.

კახა კალაძე: „ - პროცედურულად რაც შეეხება, მინისტრთა კაბინეტის შერცევას, ეს პირდაპირ არის თვითონ პრემიერ-მინისტრობის კანდიდატის პრეროგატივა. მან უნდა განსაზღვროს თუ ვინ იქნება მინისტრათა კაბინეტის შემადგენლობაში. თუმცა, რა თქმა უნდა, ის გადის კონსულტაციებს ჩვენთან, მიმდინარეობს გუნდში მსჯელობა. შემდეგ, როდესაც იქნება გადაწყვეტილებები მიღებული, პარლამენტში იქნება წარდგენა… კონსენსუსი ყველა შემთხვევაში მიიღწევა. იმიტომ ხდება ხოლმე მსჯელობა და იმიტომ ხვდება ხოლმე შეკრება და ჩვენი მოსაზრებების წარმოდგენა, მისი შეიძლება რაღაც ნაწილის გაზიარება, რაღაც ნაწილის არგაზიარება. თუმცა საბოლოოდ გადაწყვეტილების პროცესში, რომელსაც თავად მიიღებს პრემიერ-მინისტრობის კანდიდატი მამუკა, მე მხედველობაში მაქვს მინისტრთა კაბინეტის შერჩევაში, ეს მისი პრეროგატივაა. ჩვენ შეიძლება რაღაც რჩევები მივცეთ... თვითონ [12 ივნისის] შეხვედრას რაც შეეხება, განსაკუთრებული ისეთი არაფერი. ეს იყო შიდა სამუშაო შეხვედრა, სადაც ჩვენ ძალიან ბევრ თემაზე ვისაუბრეთ და აქ არ იყო მხოლოდ იუნისეფის მიერ გაკეთებულ კვლევაზე საუბარი. ზოგადად ჩვენს მოღვაწეობაზე იყო საუბარი. რა პლიუსები, რა მინუსები, რა დადებითი, რა რეფორმები და პროექტები იქნა განხორციელებული. ყველაფერს შევეხეთ. ერთი არის, რაც იყო შიდა დახურული შეხვედრის დროს მსჯელობა და მეორეს ის, რაც ასე რომ ვთქვათ, გამოვიტანეთ და ითქვა. რა თქმა უნდა, ჩვენ ვერ გამოვიდოდოთ და ვერ გავაკეთებდით განცხადებებს, არ აქვს მნიშვნელობა ეს იქნებოდა პარლამენტის რიგითი წევრი, ლიდერი, არ აქვს მნიშვნელობა. ეს იყო პრემიერ-მინისტრის პრეროგატივა, მას უნდა მიეღო ეს გადაწყვეტილება და ჩვენი მხრიდან არავითარ შემთხვევაში არ შეიძლებოდა რაიმე მინიშნება ან რაიმე განცხადებებეის გაკეთება. რაც შეეხება თვითონ გიორგის მოღვაწეობა. მე, რა თქმა უნდა, ნამდვილად ევრ დავიწყებ იმაზე საუბარს, რომ ის წლები, რაც მან გაატარა თუნდაც ეკონომიკის მინისტრობიდან, შემდეგ საგარეო მიმართულებით, შემდეგ პრემიერ-მინისტრობის დროს იყო წარუმატებელი, ამას ნამდვილად ევრ ვიტყვი. ჩვენ ერთად, მთლიანად გუნდს გვქონდა ძალიან ბევრი წარამატება მთელი რიგი მიმართულებით. შეიძლება ითქვას საგარეო მიმართულებით, ეკონომიკაშიც იყო წარმატებები, თუმცა ყოველთვის, როდესაც მე მეძლეოდა შესაძლებლობა, ყოველთვის ვსაუბრობდი იმაზე, რომ არსებობს პრობლემები. არის გამოწვევები და ამ გამოწვევებს უნდა ვუპასუხოთ. მე პრობლემებზე როდესაც ვსაუბრობ... მგონია, რომ ჩვენ დღეს გვჭირდება სულ სხვა ტემპი. დღეს ჩვენ გვჭირდება განსხვავებული მიდგომები. აუცილებელია რაფორმები, რომელიც უნდა განხორცილედეს და რაც მთავარი და მნიშვნელოვანია აღქმა საზოგადოებაში, როემლიც დღეს არსებობს ჩვენი ხელისუფლების მიმართ. მე არ მინდა გამოვყო კონკრეტული ადამიანები და ვთქვათ კონკრეტული ლიდერების მიმართ შეიძლება იყოს განსხვავებული აღქმა, უბრალოდ, ზოგადად მთლიანად გუნდის მიმაღთ აღქმა მე მგონია, რომ არ არის დამაკმაყოფილებელი იმასთან მიმართებაში, რაც კეთდება, რა თანხებიციხარჯება, რა პროექტებიც ხორცილდება. ამიტომ მე მგონია, რომ ჩვენ არავითარ შემთხვევაში არ გვჭირდება კაბინეტებში ჩაკეტილი მინისტრები. პირიქით, უნდა ვიყოთ უფრო გახსნილები. უნდა ვიყოთ უფრო ღია. უფრო მეტი კომუნიკაცია საზოგადოებასთან და არ უნდა მოგვერიდოს იმაზე საუბარი, რასაც ვაკეთებთ. მე ხშირად, როგორც დედაქალაქის მერი, მაქსიმალურად ვცდილობ მქონდეს კომუნიკაცია ყველანაირი საშუალებით, სოციალური მედიით, ფეისბუკით, ტელევიზიით, რომ მივაწოდო მოსახლეობას ინფორმაცია იმ პროექტებთან დაკავშირებით თუ რა კეთდება, რას ვგეეგმავთ. შეიძლება რაღაცა შემეშალოს და მე ასევე ვიღებ შენიშვნას და ვიღებ მოსახლეობის მოსაზრებებს. ეს ამ პოლიტიკურ პროცესში არის ძალიან მნიშვნელოვანი. საზოგადოების ჩართულობა, მოსახლეობის ჩართულობა მგონია, რომ ეს არის მნიშვნელოვანი... ის მიმართულებებიც, რომლებიც გააჟღერა ბატონმა მამუკა ბახტაძემ, მე მგონია, რომ ეს ხუთი ძირითადი მიმართულება, რომელიც მისი მხრიდან იყო გაჟღერებული, არის ძალიან მნიშვნელოვანი. მცირე და საშუალო ბიზნესის განვითარების ხელშეწყობა, განათლების რეფორმა, რომლიც ძალიან მნიშვნელოვანია და მგონი ყველა ვხედავთ, რა მდგომარეობა გვაქვს განათლების თვალსაზრისით, არამხოლოდ დედაქალაქში, ყველგან რეგიონებში და შესაბამისად, მნიშვნელოვანია ამ მიმართულებით უფრო მეტი  თანხები იყოს გამოყოფილი ბიუჯეტიდან, უფრო მეტი დაიხარჯოს და გავხადოთ უფრო ხელმისაწვდომი, ჩავრთოთ უფრო კვალიფიციური ადამიანები, რომ განათლების დონემ აიწიოს. ჩვენ გვინდა განათლებული მომავალი თაობა. განახლებული ახალგაზრდა თაობა, რომ შემდეგ ეს განათლება ისევ ჩვენი ქვეყნის საკეთილდღეოდ იქნეს გამოყენებული...  სიდუხჭირეა, მიუხედავად იმისა, რომ ბევრი მნიშვნელოვანი პროექტი განხორციელდა: ჯანდაცვის რეფორმა, სოფლის მეურნეობის რეფორმა, მცირე და საშუალო ბიზნესის ხელშეწყობა. უამრავი კარგი საქმეა გაკეთებული, თუმცა ეს, რა თქმა უნდა, არ არის საკმარისი,რომ ეს 20-25 წლის განმავლობაში დაგროვებული პრობლემები მოვაგვაროთ და არსებულად შევცვალოთ მდგომარეობა. ამისთვის ძალიან მნიშვნელოვანია ერთიანი ძალისხმევით საზოგადოების, მოსახლეობის ჩართულობით, უფრო მეტი აქტიურობით, რეფორმებით, რომ ჩვენ დავანახოთ მოსახლეობას და ვაჩვენოთ,რომ მომავალი იქნება უკეთესი, ვიდრე დღეს... ჩემ მოსაზრებებს რაც შეეხება, მე ბატონ მამუკას  ვესუბრე. გუნდშიც როდესაც იყო განხილვა, ამაზე ვთქვი ჩემი მოსაზრებები თუ როგორ წარმომიდგენია, თქვენთანაც პირდაპირ ვასუბრობ, აქ დასამალი მე არაფერი არა მაქვს... ცხადია, ახლა წარდგენის დროს ბატონი მამუკა ყველაფერზე ვერ ისაუბრებდა და არც უნდა ესაუბრა ხომ. ამაზე იქნება პარლამენტში, როდესაც ის თავის მინისტრთა კაბინეტის კადიდატებთან ერთად მიბრძანდება. რა თქმა უნდა, ისუბრებს ყველაფერზე თუ სად ხედავს პრობლემას, რა არის გამოსასწორებელი. ჩვენ ვართ ხელისუფლება, რომელიც არ ერიდება იმ შეცდომებზე საუბარს, რომელიც მოგვდის. ახლა შეუცდომლად და შეცდომების გარეშე არავინ და არაფერი არ არსებობს ხომ. მით უმეტეს, როდესაც ამხელა სახელმწიფოს მართავს. როდესაც კონკრეტულ შემთხვევებში იყო შეცდომები, რეაგირებაც იყო შესაბამისი და შემთხვებით არ არის, როდესაც გენერალური პროკურორი გადადგა და მე უკვე რამოდენიმე ინტერვიუში ვთქვი და ახლაც გავიმეორებ, რომ ირაკლი შოთაძის მხრიდან ეს იყო კაცური საქციელი. ეს იყო სწორი ნაბიჯი. ის მართლაც ასე უნდა მოქცეულიყო, რადგან საზოგადეობაში ამ საქმესთან დაკავშირებით გაჩნდა გარკვეული კითხვები და მეც ვიყავი ერთ-ერთი მათგანი, მოვითხოვდი, რომ იმ ყველა კითხვას გაეცეს პასუხი, რომელიც არსებობს საზოგადოებაში. მან გადადგა ეს ნაბიჯი და ყველა პრობლემის დროს ხელისუფელბა პასუხობს ადეკვატურად. ეს ნიშნავს იმას, რომ ქვეყანაში დემოკრატიული სტანდარტები არის სულ სხვა საფეხურზე ატანილი და ჩვენ ყველაფერი უნდა გავაკეთოთ, რომ არა უკან წავიდეთ, არამედ უფრო მეტი რეფორმა, უფრო წინ უნდა წავიდეთ. გავაძლიეროთ დემოკრატიული ინსტიტუტები და ინსტიტუტებზე დაფუძნებული სახელმწიფო გვჭირდება ჩვენ და არა პიროვნებებზე. ამ მიმართულებით მნიშვნელოვანი ნაბიჯები არის გადადგმული, თუმცა არსებობს ხარვეზები, არსებობს პრობლემები, რომელიც ერთინი ძალისხმევით უნდა შევძლოთ და უნდა მოვაგვაროთ. მამუკა ბახტაძე როდესაც მიბრძანდება, გითხარით და კიდევ ერთხელ გავიმეორებ, აუცილებლად ისაუბრებს ყველაფერზე. თავის ხედვებზე, სად ხედავს პრობლემებს, რა მიმართულებით ხედავს პრობლემებს. ის ახალგაზრდა კაცია. მინდა გულწრფელად წარმატებები ვუსურვო და დარწმუნებული ვარ, რომ ის იქნება წარმატებული პრემიერ-მინისტრი. ამას იმიტომ არ ვამბობ, რომ ის ჩემი მეგობარია. თავისი განათლებით, თავისი კვალიფიკაციით, თავისი პროფესიონალიზმით, პატიოსნებით. ყველანაირი თვისება გააჩნია მას, რომ შეკრას ძლიერი გუნდი, რომელიც იზრუნებს ქართველ ხალხზე, ჩვენი ქვეყნის მოსახლეობაზე, ჩვენი ქვეყნის განვითარებაზე და ქვეყნის წინსვლაზე და რაც მთავარია, ეს ყველაფერი უნდა მოვახერხოდ სწრაფად და ძალიან მალე… არის მოსაზრებები იმასთან დაკავშირებით, რომ მინისტრთა კაბინეტი კიდევ უფრო შემცირდეს. მე არ მინდა მოვლენებს წინ გავსწრო. ალბათ, ბატონი მამუკა თავადვე გააკეთებს განცხადებას ამასთან დაკავშირებით. ისუბრებს მის მოსაზრებებზე, როგორ ხედავს მინისტრთა კაბინეტს თუ რამდენი უნდა დარჩეს, როგორ უნდა მოხდეს, შეიძელბა რაღაც გარკვეული სამინისტროების შერწყმა მოხდეს. მე არ მინდა მოვლენებს წინ გავუსწრო. ბატონი მამუკა ამაზე თავადვე ისუბრებს... რამოდენიმე [საპრეზიდენტო] კანდიდატურა განიხილებოდა და ჩვენ აუცილებლად დავუბრუნდებით, როგორც კი მოხდება მთავრობის დამტკიცება პარლამენტში… ეს არის [ოზურგეთის ინციდენტი] მიზანმიმართული პროვოკაციები კონკრეტულად ამ გაბანკროტებული პოლიტიკური პარტიის ნარჩენების  მხრიდან... ქართველები ვართ, ადამიანები ვართ. როდესაც გადმოდიან პირად შეურაცხყოფაზე ძალიან რთულია მოითმინო ეს ყველაფერი, თუმცა ჩვენ თანამდებობის პირებს გვაქვს უფრო მეტი პასუხისმგებლობა და თმენის ვალდებულება და მინდა მოვუწოდო ყველა ჩვენს მხარდამჭერს, ჩვენს თანაპარტიელს, რომ თავი შეიკავონ და თავი აარიდონ ყველანაირ პროვოკაციას. ჩვენ ვერავისზე და ვერაფერზე თვალს ვერ დავხუჭავთ, ვინც არ უნდა იყოს ეს. ეს შეიძლბა, სამწუხაროდ, შეიძელბა ჩვენი გუნდის წევრი იყოს, მაგრამ კანონის წინაშე ვართ ყველა თანასწორუფლებიანი. ჩვენთვის მთავარი მამოძრავებელი არის კანონი და კანონი არის უზენაესი. შესაბამისად, ყველა დარღვევას ექნება ადეკვატური პაუსხი. აი, ეს მინდა ვუთხრა ყველა ადამიანს... ძალიან მნიშვნელოვანი პროექტის განხორციელბა გვაქვს დაწყებული გუდიაშვილის მოედნის რებილიტაციის სახით და დღეს ჩვენ ადგილზე ვიმყოფებოდით და ძალიან მიხარია ის, რომ გარდა იმისა, რომ მიწის ზემოთ ჩვენ გვაქვს ისტორიული ძეგები, რომლითაც ვამაყობთ თითოეული ჩვენთაგანი და ხდება მათი რებუილიტაცია და მგონია, რომ ეს მოედანი იქნება ერთ-ერთი საუკეთესო ადგილი არა მხსოლოდ დედაქალაქში, არამედ მთლიანად რეგიონში, სადაც არამხოლდო საქართველოს მოსახლეობას, ასევე ტურისტებსაც ექნებათ შესაძლებლობა მოვიდნენ და ნახონ ის ღირსშესანიშნაობები და გარდა ამ მიწისზედა სამუშაოებისას, როდესაც მიმდინარეობდა რეკონსტრუქცია-რეაბილიტაციის სამუსაოების, მიწის წვემოთ, შეიძელბა ითქვას, რომ მთელი ქალაქი იქნა ნანახი სარდაფებში და რა თქმა უნდა, ჩვენ ყველაფერ ამას შევინარჩუნებთ. აღმოჩენილია ასევე ძალიან სიანრტერესო ნივთები, რომელიც მე-12, მე-13, მე-14 საუკუნეებით თარიღდება. ძალიან მნიშვენლოვანია. ეს ყველაფერი იქნება შენარჩუნებული და წარმოდგენილი იქნება ისე, როდესაც მთლიანად სამუშაოები დასრულდება, რომ ყველა იქ მისულ ადამიანს ექნება შესაძლებლობა ეს ყველაფერი ნახოს და მოინახულოს და დატკბეს ამ სილამაზით, რომელიც ჩვენს დედაქალაქში გვექნება.“
მიხეილ ჭელიძე: ეკონომიკის ზრდის მაჩვენებელი ორციფრიან ნიშნულზე უნდა გადავიდეს, რომ ქვეყანა სიღარიბიდან მალე  გამოვიდეს („იმედი“)
ექსპერტმა მიხეილ ჭელიძემ „ქრონიკის“ 20 საათის გამოშვებაში ეკონომიკაში არსებული მდგომარეობის შესახებ ისაუბრა და ახალი სამთავრობო ინიციატივები შეაფასა.

მიხეილ ჭელიძე: „ -  მთლიანობაში მაინც უფრო ტემპების მიმართება არის მნიშვნელოვანი, ანუ ჩვენ გვაქვს სახელმწიფო სტრატეგია მცირე და საშუალო ბიზნესის განვითარების და აქ, ალბათ, უფრო იქ, რაც ბევრი პრობლემის იდენტიფიცირება რეალურია და უფრო მეტი ძალისხმევა და უფრო მეტი ტემპი ჭირდებოდა, ჩემი აზრით, ამ ყველაფერს... ზრდა 5%-იანი კაია, მაგრამ ორციფრიან ნიშნულზე უნდა გადავიდეს ქვეყანა, რომ მოვახდინოთ უფრო მალე სიღარიბიდან გამოსვლა... ძალიან მნიშვნელოვანია, ჩემი აზრით,  ახალგაზრდებზე უფრო მეტი აქცენტის გაკეთება, ეს უფრო მეტად აქტიურად ისმის ამ შემთხვევაში და ეს მნიშვნელოვანია. რაც შეეხება ჭარბვალიანობაზეც მოგახსენებთ, ეს პრობლემაა, ზოგადად და სიღარიბეს ქმნის, მაგრამ აქ უფრო მეტი ჩანაფიქრი არის ის, რომ ბანკებმა როდესაც დაუდასტურებელ შემოსავლებზე არ გასცემენ სესხებს, ჩემი აზრით, სწორიდა, რადგან ძალიან ბევრი შემოსავლები არის ქვეყანაში, რომელიც დაუდასტურებელია, მაგ., ავიღოთ ტაქსის მძღოლი, აქვს მას შემოსავალი, მაგრამ, დადასტურებული რახან არ აქვს, ადრე მიდიოდა ბანკში სესხს იღებდა, ახლა, რახან ჩაიკეტა ეს, უკვე ბიძგი ექნება მას, რომ თავისი შემოსავლები დაადასტუროს და მცირე მეწარმებს უკვე პარალელურ რეჟიმში, ჩანაფიქრი ეს არის, რომ ანუ კიბატონო, წადი, დარეგისტრირდი, მინიმალური გადასახადი გადაიხადე, დაადასტურე შემოსავალი და უკვე მიიღე საკრედიტო სესხზე ხელმისაწვდომობა, ანუ ჩანაფიქრი ეს არის, რომ წრე შეიკრას... მცირე მთავრობასთან დაკავშირებით, მე ზოგადად, ადმინისტრაციული ხარჯების შემცირების მომხრე ვარ, ანუ კერძო სექტორი გაცილებით ძლიერი უნდა იყოს და არ უნდა იყოს ისე, რომ ყველა ცდილობდეს, სახელმწიფო სტრუქტურებში იყოს დასაქმებული, ანუ მნიშვნელოვანია, შემცირდეს, უფრო მოქნილი, უფრო ეფექტური იყოს მათი საქმიანობა... იქედან გამომდინარე, რაც საკანონმდებლო ცვლილებები შევიდა, ძალიან დიდი მოლოდინი გვაქვს, რადგან მცირე მეწარმეობა წახალისდება, ანუ გადარჩენა მაინც ჩვენ მცირე მეწარმოებისგან, როდესაც ადამიანს აქვს სურვილი, თვითდასაქმებული იყოს და აქედან გამომდინარე, საგადასახადო წნეხის პრაქტიკულად მოხსნა მნიშვნელოვანი ბიძგი იქნება, რომ უფრო პოპულარული გახდეს შიდამეწარმეობა, უფრო მეტი ადამიანი დარეგისტრირდეს და როგორც თავისი კეთილდღეობა, ისევე თავისი დასაქმებულების კეთილდღეობა შეძლოს, ანუ მოლოდინები მნიშვნელოვნად დიდია. რაც შეეხება რეფორმებს... აქაც მნიშვნელოვანია, რომ ყველა სამინისტროების მიმართულებით, უფრო მოქნილები და უფრო ოპერატიულები გახდნენ და თუ რაღაც ბარიერები არის, დავუშვათ, ბიუროკრატიული ან ვადების კუთხით, ან რაღაც დოკუმენტების კუთხით, ეს ყველაფერი ჩახსნილი იყოს და უფრო მარტივი იყოს, ანუ საქართველო პატარა ქვეყანაა და ჩემი აზრით, ბევრი რაღაცის კიდევ უფრო მეტად გამარტივება შეიძლება, ელექტრონიზაცია შეიძლება, ინოვაციური კუთხით და ეს არის მნიშვნელოვანი, რომ ამ კუთხით წავიდეთ... უმეტესი ინიციატივა, რაც პოპულიზმად ჩაითვალა, რეკომენდაცია იყო და მოთხოვნა იყო ასოცირების ხელშეკრულების და მსოფლიო ბანკის და საერთაშორისო სავალუტო ფონდების და მათი მხრიდან მე პოპულიზმზე ვერ ვისაუბრებ.“
გიორგი პაპავა: პროგრამა, რომელიც მამუკა ბახტაძემ წარადგინა, მნიშვნელოვნად არ განსხვავდება კვირიკაშვილის  გეზისგან („იმედი“)

ექსპერტმა გიორგი პაპავამ „ქრონიკის“ 20 საათის გამოშვებაში ეკონომიკაში არსებული მდგომარეობის შესახებ ისაუბრა და ახალი სამთავრობო ინიციატივები შეაფასა.
გიორგი პაპავა: „ - მე არ ვფიქრობ, რომ პრემიერის გამოცვლა ეკონომიკურ პოლიტიკის გამო მოხდა, რადგან ის პროგრამა, რომელიც მამუკა ბახტაძემ წარადგინა, მნიშვნელოვნად არ განსხვავდება იმ გეზისგან, რომელიც კვირიკაშვილს ჰქონდა აღებული და ამის დასტურად ჩემთვის არის იმ პარლამენტარების განცხადებები, რომლებიც მოითხოვდნენ, შეიძლება, პირდაპირ არა, მაგრამ არაპირდაპირ - კვირიკაშვილის წასვლას, იყვნენ ზუსტად იგივე ადამიანები, რომლებიც ბოლო 6 წელია, გვეუბნებიან, რომ ქვეყანაში სიღარიბე კლებულობს და ვერ დავიჯერებ, რომ მათ იციან, მაგ., მედიანური სიღარიბის დათვლის მეთოდი და უნისეფის მიერ შედარებითი სიღარიბის მაჩვენებლებმა აღაშფოთა. მით უმეტეს, ვერ დავიჯერებ იმას, რომ ამდენი ხნის განმავლობაში არ დააინტერესათ და ვთქვათ, საქსტატს არ კითხეს, საქართველოში სიღარიბის დონე რა არის, რადგან ეს არ არის ერთ და ორ დღეში შექმნილი მდგომარეობა... ის ადამიანები, რომლებიც კვირიკაშვილის წასვლას, პარლამენტარები, შემიძლია, ჩამოვთვალო რამდენიმე მათგანი, რომლებიც ითხოვდნენ კვირიკაშვილის წასვლას და ახალი პრემიერის მოსვლას, მხარს უჭერენ თანასწორობის ზრდას ქვეყანაში, ე.წ. ინკლუზიურ ზრდას. თანასწორობის ზრდა რას ნიშნავს, რომ ბევრი გამოვართვათ ჩვენ, შედარებით, შეძლებულ ადამიანებს და მივცეთ ღარიბ მოსახლეობას, მაგრამ მცირე მთავრობა ამის საშუალებას არ იძლევა, ანუ მცირე მთავრობა არის ისეთი განვითარების გზა, როდესაც ქვეყანა ვითარდება კერძო სექტორზე დაყრდნობით, ჩვენ არ ვართმევთ ბევრს გადასახადებს და შესაბამისად, არ გვაქვს ბევრი იმისთვის, რომ სხვებს დავუბრუნოთ. წარმოუდგენელია, მცირე მთავრობის პირობებში სწრაფად სიღარიბის დაძლევა ქვეყანაში, რადგან მცირე მთავრობა არის, რასაც მე 100%-ით მხარს ვუჭერ, არის კარგი გზა, შედარებით, მრავალი წლის განმავლობაში მაღალი ეკონომიკური ზრდის მიღწევის და პირობითად, იმაზე არ ვიზრუნოთ, რომ 1 თხილის გული გავიყოთ 9 ადამიანმა თანაბრად, არამედ ვიზრუნოთ იმაზე, რომ უფრო მეტი თხილი გვქონდეს...  მე მგონია, რომ ამას, ყოველ შემთხვევაში, გაცხადებულად მხარს უჭერდა წინა პრემიერიც... მამუკა ბახტაძეს ორი მიმართულებით ჰქონდა, ძირითადად, ინიციატივები, ერთი მიმართულება ეს არის, რაც ეხებოდა გადასახადების შემცირებას, მცირე საწარმოების, ასე ვთქვათ, ცხოვრების აწევას, ანუ ის, რომ უფრო მეტ ადამიანს ესარგებლა გარკვეული საგადასახადო შეღავათებით, ეს არის ერთი ნაწილი მისი რეფორმების, რომელიც უკავშირდება პირდაპირ ფინანსთა სამინისტროს საქმეა და ფისკალური პოლიტიკაა ქვეყნის და მისი საქმე იყო და დიდწილად ამ ცვლილებას ვეთანხმები, თუმცა კატეგორიულად არ ვეთანხმები მისი მხრიდან პირდაპირ ჩარევას ეროვნული ბანკის საქმიანობაში, რადგან, როდესაც თვითონ საუბრობს თავისი გამოსვილის დროს, რომ ინსტიტუტებს უფრო მეტი პატივი უნდა ვცეთ, უფრო დემოკრატიულად უნდა განვითარდეს და ვიცოდეთ, რა ფასი აქვს ინსტიტუტს, ერთ-ერთი ყველაზე მნიშვნელოვანი ინსტიტუტი საქართველოში არის ეროვნული ბანკი და ცალსახად არ შეიძლება მის საქმიანობაში ჩარევა. რაც შეეხება ფინანსურ სტაბილურობას, ჭარბვალიანობას, სესხებზე საპროცენტო განაკვეთების რეგულირებას, რამდენი სესხი უნდა გასცეს კომერციულმა ბანკმა, ეს არის ცალსახად ეროვნული ბანკის საქმე და მისი მხრიდან ფინანსთა მინისტრობის პერიოდში ჩარევა, შეიძლება, დიდად არც გაუპროტესტებია ეროვნულ ბანკს და ისინი ამბობენ, რომ ეს ერთად განხორციელდა, თუმცა გარე შესახედიდან ეს აშკარად ჩანს, როგორც ჩარევა და ეროვნული ბანკის დამოუკიდებლობაზე გარკვეული იერიში... რეალურად, ყველაფერი დადის აქამდე, რომ სახელმწიფომ მნიშვნელოვნად გადაწყვიტა, ვინ რამდენი სესხი უნდა აიღოს, ანუ ადრე თუ იყო რაღაც ჩარჩოები, ეს ჩარჩოები გაცილებით უფრო გამკაცრდა, უფრო შემჭიდროვდა, შესაბამისად, უფრო მკაცრად განისაზღვრა ის წესები, რა წესებითაც ადამიანმა, შეიძლება ფული ისესხოს. ანუ მთავრობამ გადაწყვიტა, რომ არა უბიძგოს ადამიანებს, რომ უფრო ფინანსურად გამართლებული გადაწყვეტილებები მიიღოს, არა იმისკენ, რომ ფინანსური განათლება აიმაღლოს ან ა.შ, არამედ უბრალოდ უთხრა, რომ შენ არ იცი, რამდენი სესხი გჭირდება, რამდენი სესხი გჭირდება, შენ არ იცი, შემოსავლის რა ნაწილი უნდა გადაიხადო სესხში და დღეიდან მე გეტყვი შენ, მე გეტყვი, ძიძა თუ ხარ, მე გეტყვი, თუ ტაქსის მძღოლი ხარ და ა.შ, მე გეტყვი, თუ უცხოეთიდან გაქვს შემოსავლები... არ ვიცი, ბევრი მიმართულებით, რასაც ორი ნეგატიური ეფექტი ექნება: პირველი, ამ ადამიანების დიდი ნაწილის კეთილდღეობა გაუარესდება, რადგან ეს ადამიანები, თუ, პირობითად, ყიდულობდნენ განვადებით მაცივარს ან ტელევიზორს, ან მანქანას იღებდნენ, ამას ვეღარ შეძლებენ, შესაბამისად, მათგან ნაწილისთვის კეთილდღეობა გაუარესდება... საქართველოში ძალიან მნიშვნელოვან პრობლემას წარმოადგენს სათამაშო ბიზნესი და ბევრი ახალგაზრდა, რეალურად, სწორედ იმიტომ იღებს სესხს, რომ შემდეგ, შეიძლება, ეს ორ დღეში დაკარგოს. შესაბამისად, აქ რეგულირება, შეიძლება, სხვა მიმართულებით იყოს საჭირო და იქაც, მაგ., იყო ერთ-ერთი ძალიან კარგი ინიციატივა, რომ ადამიანებს შეძლებოდათ თავისი თავისთვის აეკრძალათ სათამაშო ბიზნესში თამაში, მიდიხარ შენ, რეგისტრირდები, ამბობ, რომ თუ მე გამოვთქვი სურვილი, რომ არ ვითამაშო, მოდი, ამიკრძალე, ეს ინიციატივა არსებობდა, მაგრამ ეს რეალურად არ გატარდა, ამის მიზეზი არ ვიცი. დანარჩენი, ჭარბვალიანობა, არ არის საუბარი იმაზე, რომ საბანკო სექტორს ემუქრებოდა გარკვეული საფრთხე და ა.შ, აქ საუბარი იყო, რომ კონკრეტულად ღარიბი მოსახლეობის დიდ ნაწილში იყო ეს პრობლემა და ასევე, ერთ საკითხს მინდა, შევეხო, რაც მეტად გავამკაცრებთ ჩვენ ამ ჩარჩოებს, რომლებშიც ადამიანებმა შეიძლება, ისესხონ, მით უფრო მეტი ბიძგი მიეცემა არაფორმალურ მევახშეობას, რაც მნიშვნელოვნად ასაწონი და შესაფასებელი რისკია... [ბახტაძემ] ახსენა, რომ ჩვენ თამაშის ახალ წესებს შემოვიღებთ ბიზნესშიო, თავის გამოსვლის დროს, პირველ რიგში, მე მგონია, რომ ახალი თამაშის წესები არის შემოსაღები ქვეყნის მართვაში, როდესაც ჩვენ გვეცოდინება, კონკრეტულ რაღაცაზე ვინ არის პასუხისმგებელი, მაგ., ბევრ ადამიანს, შეიძლება, განცდა ჰქონდეს, რომ კვირიკაშვილი არ ემხრობოდა უცხოელებზე მიწის აკრძალვას, მაგრამ ამის კანონმდებლობა მიიღო, ანუ ის არის პრემიერი, ამ დროს რაღაც გადაწყვეტილებები მიიღება, რომლებსაც ის, შეიძლება, არ ეთანხმებოდეს. ჩვენ გვინდა, რომ მცირე მთავრობა გვქონდეს, ამ დროს აკრძალვა, რომელიც კონსტიტუციაში გვქონდა, რომ გადასახადები არ გაზრდილიყო, არ გაგვიუქმებია, მაგრამ აქეთკენ ნაბიჯი გადავდგით. ჩვენ გვინდა ინკლუზიური ზრდა და ამ დროს ვატარებთ საპენსიო რეფორმას, რომელიც ორიენტირებულია მხოლოდ დასაქმებულ ადამიანებზე და პენსიონერებს, უმუშევრებს, თვითდასაქმებულებს, ყველაზე მოწყვლად ფენას, ამითი არავითარი დამატებითი ხეირი არ ექნება, თორე დანარჩენი, სტაბილურობის განცდაა ქვეყანაში მნიშვნელოვანი. მაგ., როდესაც ინფრასტრუქტურა იყო კვირიკაშვილის ერთ-ერთი წამყვანი ინიციატივა და ფიქრობდა, რომ სწორედ ეს იყო გზა მომავალში კეთილდღეობის გაზრდისკენ, განათლებას რაც შეეხება, მე მგონია, კვირიკაშვილის გეგმაშიც იყო განათლებაზე საუბარი, ამაზე ყველა საუბრობს, როდესაც მოდის ადამიანი, ახალი მმართველი, ის ყოველთვის საუბრობს განათლებაზე, მაგრამ ჩვენ იმიტომ, რომ პოლიტიკურად ძალიან სენსიტიურია ეს საკითხი, რადგან ქვეყანაში მასწავლებლების ძალიან დიდი ნაწილი საკმაოდ ცუდ შედეგებს აჩვენებს ტესტებზე, ბავშვები, მაგ., ასევე, მნიშვნელოვნად ცუდ შედეგებს აჩვენებს, მაგრამ კონკრეტული მნიშვნელოვანი ნაბიჯები, რეფორმატორული ამ მიმართულებით, სამწუხაროდ, არ იდგმება... ერთ-ერთ საფრთხეს, მე რასაც ვხედავ ჩვენი ქვეყნის განვითარებაში, არის, რომ სახელმწიფომ პოპულიზმზე დაფუძნებით არ მიიღოს ბევრი გადაწყვეტილებები, იგივე საბანკო რეფორმები ყველას მოეწონა, ყველას გაუხარდა, ყველას უხარია, რომ კარგი ტაქსი ივლის ქალაქში, მაგრამ იმაზე არავინ ფიქრობს, რომ ის უფრო ძვირი ეღირება, ყველას უხარია ის, რომ ქართველს ექნება მიწა და არა უცხოელს, მაგრამ არავინ ფიქრობს, რომ ფასი დაუვარდება. შესაბამისად, ეს ტენდენცია შეიმჩნევა ქვეყანაში, სადაც იმიტომ, რომ ამომრჩეველს მოეწონება, გარკვეული ცვლილებები ხორციელდება ქვეყანაში, რომელიც რეალურად ეკონომიკურ განვითარებას არ წაადგება და ალბათ, ეს არის ყველაზე მნიშვნელოვანი გამოწვევა საქართველოში.”
ქართულ ოცნებაში დიდი არეულობაა - „შაბათის კურიერის“ სიუჟეტი გასული კვირის მოვლენების შესახებ

სიუჟეტის მიხედვით, „ მმართველ პარტიას ეგონა, რომ პარტიული ქაოსი ბიძინა ივანიშვილის მეორედ მოსვლის შემდეგ დასრულდებოდა, თუმცა აღმოჩნდა, რომ ყველაფერი აირია. 12 ივნისს პარტიის ოფისში ბიძინა ივანიშვილმა მთელი გუნდი დაიბარა, მინისტრებიც და დეპუტატებიც.  შეხვედრაზე შესულებს ტელეფონები გარეთ  დაატოვებინეს. ალბათ,  იმის გამო, რომ საუბარი ჩუმად ვინმეს არ ჩაეწერა.  სხდომაზე  მთავარი პერსონა გიორგი კვირკაშვილი იყო. ბიძინა ივნიშვილმა მოქმედ პრემიერს უთხრა, რომ უნდა წასულიყო, ასეთი გაბრაზებული ივანიშვილი ქართული ოცნების წევრებსაც კი მანამდე ნანახი არ ჰყავდათ.   პარტის ლიდერმა გიორგი კვირიკაშვილი ქვეყნის გაკოტრების მცდელობაში დაადანაშაულა და უთხრა, რატომ აიღო ამდენი საგარეო ვალი და თანაც  ისე, რომ ამის შესახებ არც კი უკითხავს ივანიშვილისთვის.  საქმის გარჩევის დროს არავინ ელოდა, რომ კვირიკაშვილი ივანიშვილს  წინააღმდეგობას გაუწევდა, თუმცა,  ყველა გაოცდა, როდესაც კვირიკაშვილმა თქვა, რომ არ გადადგებოდა და თუ  მისი გაშვება უნდოდათ, გუნდს უნდა დაეწყო პრემიერის გადაყენების საპარლამენტო პროცედურა. კვირიკაშვილის ამ ფრაზამ ყველა დააბნია. ამიტომ შეხვედრიდან გამოსულებმა გვითხრეს, რომ საკადრო ცვლილებებზე ლაპარაკი საერთოდ არ ყოფილა, არა და მთავარი თემა იყო და ყველა მინისტრი დ ყველა დეპუტატი ივანიშვილმა გაეროს ბავშვთა ფონდის კვლევაზე სალაპარაკოდ დაიბარა, რომელიც ამ წინა დღის დაგეგმილ შევხედრამდე რამდენიმე   საათით ადრე იყო გამოქვეყნებული. დეპუტატების ნაწილს კამერის წინ ტყუილის შერცხვა და ამიტომ უკან კარიდან გავიდა.“ 
წინა კვირაში განვითარებული მოვლენების შესახებ თამარ ბაღაშვილმა და ნოდარ მელაძემ ისაუბრეს სტუდიაში.

თამარ ბაღაშვილი: -  ჩვენ როგორც ვიცით,  უმრავლესობის წევრებს, სხდომის მონაწილე ყველა წევრს ტელეფონები დაატოვებინეს გარეთ, მათ არ ჰქონდათ უფლება რომ სხდომაზე შეეტანათ ტელეფონი, ერთადერთი ვინც ჩვენი ინფორმაციით, იქ თავის ტელეფონით მიივიდა და გარეთ არ დაუტოვებია, ეს იყო ბიძინა ივანიშვილი. ვინაიდან,  როგორც ჩვენი წყარო გვიყვება, სწორედ მას შემდეგ, რაც ივანიშვილმა უთხრა გიორგი კვირიკაშვილს რომ ის თანამდებობიდან უნდა წასულიყო და ალბათ, მისთვის მოულოდნელად მიიღო უარი, მის ამ წინადადებაზე,  ივანიშვილმა ამოიღო თავისი ტელეფონი და ყველას თვალწინ წარმოადგინა ის მიმოწერა, რომელიც ჰქონდათ ბიძინა ივანიშვილსა და გიორგი კვირიკაშვილს და სადაც ისინი შეთანხმდნენ, რომ სწორედ 12 ივნისს  უნდა გადამდგარიყო თანამდებობიდან გიორგი კვირიკაშვილი...

ნოდარ მელაძე: - ანუ პირადი მიმოწერა აჩვენა გუნდსაც, რომ ჰქონდა გარანტიები, რომ კვირიკაშვილი მიდიოდა?
თამარ ბაღაშვილი: -  კი. სხვათა შორის, როგორც ჰყვება ეს ჩვენი წყარო, რომელიც  ესწრებოდა ამ შეხვედრას, ამბობს, რომ ერთ-ერთი მთავარი დეტალი, რამაც იმოქმედა კვირიკაშვილზე, იყო ის, რომ  სწორედ გუნდის წევრების თანდასწრებით ასე ვთქვათ,  დაამცირა ბიძინა ივანიშივლმა კვირიკაშვილი და მათი თანდასწრებით უთხრა ის ყველაფერი, რაზეც ჩვენ სიუჟეტშიც ვისაუბრებთ.

ნოდარ მელაძე: - დაახლოებით ასე მოექცა გიორგი კვირიკაშვილი ირაკლი კობახიძეს, ჩვენ გვქონდა რამდენიმე კვირის წინ ეს ოცნების შიდა მიმოწერები, როდესაც ვუჩვენეთ მაყურებელს, მაშინაც ასე არ მხოდა, როდესაც კობახიძისთვის განკუთვნილი პირადი მესიჯი გააგზავნა საერთო ჩათში, რომ ყველას წაეკითხა, რა დამოკიდებულება ჰქონდა? კვირიკაშვილს უთხრა ბიძინა ივანიშვილმა, რომ ის უნდა წასულიყო, რა უთხრა მიზეზად, რატომ უნდა წასულიყო?
თამარ ბაღაშვილი: -  ბიძინა ივანიშვილს კვირიკაშვილის გაშვება სახლში სავარაუდოდ გადაწყვეტილი ჰქონდა უკვე მას შემდეგ, რაც ის პოლიტიკაში დაბრუნდა და სავარაუდოდ,  სწორედ ის პოლიტიკური კრიზისი იყო მისი გადაწყვეტილების მიზეზი, რომ  ის პოლიტიკაში უკან დაბრუნებულიყო, მაგრამ, ჩვენ ვიცით, რომ ივანიშვილს აქვს უნარი დაიცადოს და დაელოდოს ხელსაყრელ მომენტს. ზუსტად ეს  ხელსაყრელი მომენტი იყო ახლა. რუსთაველის გამზირზე განვითარებული მოვლენები, თუმცა ბიძინა ივანიშვილს გიორგი კვირიკაშვილთან ჰქონდა პირადი პრეტენზიები. ეს პირადი პრეტენზიები გამოიხატებოდა იმაში, რომ ივანიშვილმა გაიგო, რომ კვირიკაშვილი როდესაც დადიოდა საზღვარგარეთ და მართავდა მაღალი დონის შეხვედრებს, ის ყველაფერს აბრალებდა, წარუმატებლობას  ბიძინა ივანიშვილს და ამბობდა, რომ ის ვერ გადადგამდა ამა თუ იმ  ნაბიჯს, იმიტომ, რომ ქვეყანაში იყო არაფორმალური მმართველობა და ეს არაფორმალურ მმართველი იყო ბიძინა ივანიშვილი. ეს არის ძალიან სკანდალური დეტალი და სწორედ ამის შემდეგ, რაც ბიძინა ივანიშვილისთვის გახდა ცნობილი სწორედ ეს დეტალი,  ამის შემდეგ მიიღო მან გადაწყვეტილება რომ კვირიკაშივლი აუცილებლად სახლში უნდ წასულიყო.   

ნოდარ მელაძე: - ანუ კვირიკაშვილს რეალურად გამოდის, რომ გუნდმა ფეხი დაუდო? იმიტომ, რომ  ვიღაცამ ივანიშვილთან მიიტანა ენა, რომ კვირკაშვილი დადის და უცხოეთში ლაპარაკობს რომ ქვეყანის პრობლემების, დემოკრატიის პრობლემების, სამართლებრივი პრობლემების მთავარი ფუძე ხარ შენ, იმიტომ, რომ არაფორმალურად მართავ ქვეყანას, რაც მთავარია არ მარტო უთხრა, არამედ ამაში დაარწმუნა. 
თამარ ბაღაშვილი: -  კი. მე რამდენადაც ვიცი ივანიშვილს შესაბამის დოკუმენტებიც კი  გადაუგზავნეს, გააცნეს მოგვიანებით. ასევე,  ბიძინა ივანიშვილის პრეტენზიის ერთ-ერთი მიზეზი იყო საგარეო ვალი, რომელიც ბოლო  ერთი წლის განმავლობაში კატასტროფულად გაიზარდა... 

ნოდარ მელაძე: - დაახლოებით 1 მლრდ-ით გაიზარდა...
თამარ ბაღაშვილი: -  იყო მისი დამოკიდებულება კონკრეტულ ბანკებთან თუ ბანკირებთან და ის გარიგებები, რომელზეც ბიძინა ივანიშვილმა დეტალების შესახებ ან არაფერი იცოდა ან ხდებოდა ის, რაც ბიძინა ივანიშვილის ინტერესში არ შედიოდა.

ნდარ მელაძე: - სხვათა შორის ამ ბანკებზე გალაშქრება იყო ერთ-ერთი მთავარი, რის გამოც უკვე მოქმედმა დასამტკიცებელმა პრემიერმა გამოიჩინა თავი, იმიტომ, რომ ბახტაძე, პრინციპში ერთ-ერთი ფუნდამენტური თემით, რითიც მოექცა მედიის ყურადღების ცენტრში, იყო თემა, რომ ბანკებს შეუტია...
თამარ ბაღაშვილი: -  კი და ასევე, იყო რუსთაველის გამზირზე 1-ლ ივნისს განვითარებული მოვლენები, როცა ჩვენ გვახსოვს, კვირიკაშვილი მივიდა საპროტესტო აქციაზე, რომელსაც გარდაცვლილი დავით სარალიძის მამა, ზაზა სარალიძე მართავდა და ჩვენ გვახსოვს რით დასრულდა ეს ყველაფერი, როდესაც კვირიკაშვილი ამ აქციაზე მივიდა. ივანიშვილმა კითხა ისიც, ჰქონდა თუ არა მას ვინესთან შეთანხმებული ეს გადაწყვეტილება? 

ნოდარ მელაძე: - არ ვიცი შენი წყარო ამას ადასტურებს თუ არა,  ანალოგიური პრეტენზია მგონი გახარიას მიმართაც იყო, როდესაც მას არ ჰქონდა სავარაუდოდ შეთანხმებული...
თამარ ბაღაშვილი: -  ყოველ შემთხვევაში, გახარიას მისვლა აქციაზე არ დასრულებულა ისეთი კრახით, როგორითაც დასრულდა გიორგი კვირიკაშვილის იქ მისვლა. 

ნოდარ მელაძე: - მთელ ამ ისტორიაში ერთ-ერთი ყველაზე მნიშვნელოვანი არის, რომ საქართველოს პრემიერს, როდესაც აქციაზე რამდენიმე ათასი ადამიანი სთხოვდა რომ გადადექი, მან თქვა, რომ არ გადადგებოდა და ისიც კი თქვა, რომ  საზოგადოების ძალიან მცირე ჯგუფი სკანდირებდა მის გადადგომას. ალბათ, პოლიტიკური ალღო რომ ჰქონდეს, ყველაზე მნიშვნელოვანი იყო, თუ  კვირიკაშვილი მაგ დროს გადადგებოდა ბევრად უფრო სხვა პოლიტიკური წონით წავიდოდა თანამდებობიდან... 
თამარ ბაღაშვილი:  - კი, რუსთაველის გამზირი ყოველთის  არის ხოლმე  ამის გამოჩენის ძალიან კარგი შანსი, რა განწყობაა შენს მიმართ, რუსთაველის გამზირზე ჩანს ყველა ხელისუფლებისთვის.

ნოდარ მელაძე: - ჰქონდა შანსი გადამდგარიყო ხალხი მოთხოვნით, მარგამ საბოლოო ჯამში მოიუწია წასვლა ბიძინა ივანიშვილის მოთხოვნით.  სანამ შენს სიუჟეტს ვნახავთ, რა ხდებოდა ივანიშვილის და კვირიკაშვილის ჩხუბიდან კვირიკაშვილის განცხადებამდე? ანუ იყო სრული დაბნეულობა გუნდში?
თამარ ბაღაშვილი:  - კი, გუნდში ნამდვილად იყო სრული დაბნეულობა, იმიტომ, რომ სავარაუდოდ, არავინ ელოდა, რომ ივანიშვილი ეტყოდა გიორგი კვირიკაშვილს, რომ უნდა წასულიყო სახლში და კვირიკაშვილი ეტყოდა, რომ არა, ამ ფონზე მე არ გადავდგები, რამდენადაც ჩვენი წყარო გვეუბნება, სწორდ ასეთი იყო  კვირიკაშვილის პასუხი. მან უთხრა, რომ ამ ფონზე ის არ გადადგებოდა და თუ ივანიშვილს სურდა, რომ ის მართლა წასულიყო სახლში, მაშინ შესაბამისი  პოლიტიკური განცხადებები უნდა გაკეთებულიყო გუნდის წევრების მხრიდან და პასუხისმგებლობა ქვეყანაში არსებულ ეკონომიკურ ვითარებაზე გუნდის წევრებს უნდა დაეკისრებინათ გიორგი კვირიკაშვილისთვის. ჩვენ გვახსოვს პირველი განცხადება, არჩილ თალაკვაძის, სადაც მან თქვა, რომ  გაეროს კვლევებზე იმსჯელეს, მაგრამ მეორე დღეს ჩვენ გვახსოვს უმრავლესობის ზოგიერთი წევრის განცხადება, სადაც ისინი უკვე ალაპარაკდნენ ირიბად იმაზე, რომ სწორედ კვირიკაშვილს ეკისრებდა პასუხისმგებლობა ამ მოვლენებზე, რაც ხდებოდა ქვეყანაში ეკონმიკური კუთხით.  

ნოდარ მელაძე: - ზაქარია ქუცნაშვილს ეკუთვნის ფრაზა - პარლამენტში ასეთი გაბრაზებული ბიძინა ივანიშვილი მეც კი არ მახსოვსო. ვნახოთ რეპორტაჟი, სადაც ჩვენ სპეციალურად ვთხოვეთ მოსაზრება ადამიანებს, რომლებიც ძალიან კარგად იცნობენ ბიძინა ივანიშვილს და მის უშუალო გარემოცვაში იმუშავეს ამდენი წლის განმავლობაში. ამიტომ კარგად იციან მისი ყველა პოლიტიკური სვლა, ნაბიჯი და გადაწყვეტილება, რომელსაც ისინი იღებენ. ასეთია გია ხუხაშვილი, ბიძინა ივანიშვილის ყოფილი მრჩეველი და არმაზ ახვლედიანი, ქართული ოცნების  ყოფილი აღმასრულებელი მდივანი, ასევე, ძალიან საინტერესოა არჩილ თალაკვაძის ინტერვიუ, სადაც ის არა პირდაპირ, თუმცა, მინიშნებით ბევრ საინტერესო დეტალზე საუბრობს.   

გიორგი კვირიკაშვილი (არქივი): „ - იმ ადამიანების საყურადღებოდ, რომლებიც ყვავ-ყორნებივით დასტრიალებენ მთავრობის ადმინისტრაციის მეთერთმეტე სართულს და დაყენებული აქვთ ტაიმერები პრემიერ კვირიკაშვილის გადადგომაზე: მინდა დავარწმუნო ისინი, რომ ეს ტაიმერი მინიმუმ რამდენიმე წელი არ დარეკავს.“
გიორგი კვირიკაშვილი (არქივი):  „ - გამოიკვეთა ჩემსა და მმართველ გუნდს შორის გარკვეული მიმართულებებით აზრთა სხვადასხვაობა, მე ვტოვებ ჩემს თანამდებობას.“  

არჩილ თალაკავაძე (არქივი): „ - უმრავლესობის სხდომაზე ჩვენ განვიხილეთ ყველა მიმდინარე საკითხი და მოვლენები, რომელიც ბოლო პერიოდში ვითარდებოდა ქვეყანაში, განვიხილეთ გაერო-ს ეგიდით ჩატარებული კვლევის შედეგები მოსახლეობის კეთილდღეობის შესახებ“.

არჩილ თალაკვაძე (არქივი): „ - პრემიერის ბრიფინგმა კიდევ ერთხელ დაადასტურა ის, რაც ჩვენ ვთქვით, რომ  უმრავლესობის სხდომაზე ნამდვილად იყო მსჯელობის მთავარი საგანი სოციალური გამოწვევები, ის პრობლემები, გამოიკვეთა... როგორც გითხარით, სხდომაზე  პრემიერის ცვლილებასთან დაკავშირებით ჩვენ განხილვა არ გვქონია. ჩვენ განხილვა გვქონდა ამ პრობლემებთან დაკავშირებით, რომელზეც ისაუბრა პრემიერმაც,  რომელსაც ადასტურებს კვლევებიც, შესაბამისად, ნახეთ, რომ პრემიერმაც თავის ბრიფინგშიც მნიშვნელოვანი ადგილი დაუთმო ამაზე საუბარს... ბიძინა ივანიშვილი არის პარტიის თავმჯდომარე და რა თქმა უნდა, მას პრემიერთან ექნებოდა კომუნიკაცია, თუ სად იყო განხილვა, რა განხილვები შედგა, ეს რა თქმა უნდა, თავად პრემიერმა უნდა გასცეს... მე შემიძლია გითხრათ მხოლოდ სიმართლე. რაც მოხდა იქ იყო ის, რომ  ჩვენ განვიხილეთ უმრვალესობის სხდომაზე ის პრობლემები, რაზეც პრემიერმაც ისაუბრა თავის ბრიფინგში, შესაბამისად, შეკითხვები საპრლამენტო უმრავლესობის მხრიდან იყო დასმული ზუსტად იმ სოციალურ საკითხებთან და იმ მონაცემებთან დაკავშირებით, რომელიც ჩვენთვის იყო ცნობილი.“ 

შეხვედრის მონაწილეები იხსენებენ, რომ გიორგი კვირიკაშვილსა და ბიძინა ივანიშვილს შორის ურთიერთობა 12 ივნისის შეხვედრაზე შელაპარაკებამდეც მივიდა. ბიძინა ივანიშვილმა კვირიკაშვილს ყველას თანდასწრებით უსაყვედურა და თანამდებობიდან წასვლა მოსთხოვა. პრეტენზიის ერთ-ერთი მიზეზი მაშინ ჯერ კიდევ მოქმედი პრემიერის მიერ ევროპასა და ამერიკაში მაღალი დონის შეხვედრებზე დახრულ ფორმატში გაკეთებული განცხადებები იყო, საიდანაც საქართველოს სტრატეგიული პარტნიორებისთვის ნათელი გახდა, რომ ქვეყანას არაფორმალური ლიდერი ჰყავს.

გია ხუხაშვილი: „ - კვირიკაშვილი მიუხედავად იმისა, რომ საკმაოდ კეთილშობილურად გამოიყურებოდა, ნუ კეთილი რომ თქვი, არ იფიქრებდით, იმედია, რომ სხვა სიტყვის თქმა მინდოდა ხო? ამ კეთილშობილების უკან ფაქტობრივად სიცარიელე იდგა, არაფერი არ იდგა. ბიძინა ივანიშვილის  განსაკურთებულ გაღიზიანებას ჩემი აზრით, გარდა იმისა, რომ ასეთი უინიციატივო და უფხო ხელისუფლება გვყავდა და ვერცერთ გამოწვევას ვერ პასუხობდნენ, გარდა ამისა იყო ის, რომ ყველაფერზე ხელი ეხოცებოდა ისევ ბიძინა ივანიშვილს.  ბევრ ისეთ რამეზეც კი, რის შესახებაც მას ინფორმაციაც კი არ ჰქონდა და ეს ხდებოდა ხშირ შემთხვევაში შეგნებულად კვირკაშვილის მხრიდან. ანუ, მე მაქვს ძალიან ბევრი ფაქტი იმის შესახებ, რომ კვირიკაშვილი, მათ შორის უცხოელებთანაც, როდესაც იქ პრეტენზიებს უყენებდნენ და კითხვებს უსვამდნენ, ხელს იშვერდა ბიძინა ივანისლვისკენ. ამბობდა, მე რა ვქნა, ხომ იცით, რომ მე არ ვიღებ გადაწყვეტილებას“. 

სიუჟეტის აქცენტით, „ ბიძინა ივანიშვილი გიორგი კვირიკაშვილზე, სავარაუდოდ, სწორედ პირადი მოტივებით გაბრაზდა. კიდევ ერთი მიზეზი ყოფილი პრემიერის ბანკირებთან დაახლოვებაც გახდა, რაც პარტიკის ლიდერს კულისებიდანაც არ გამოპარვია. როგორ მიიღო ანაკლიის პორტი მამუკა ხაზარაძის კომპანიამ და რა დაუმალეს ამ  გარიგებაში ბიძინა ივანიშვილს? ამის შესახებ ყოფილ პრემიერს არაფერი უთქვამს.“ 

გია ხუხაშვილი: „ - კვირიკაშვილის მმართველობის პერიოდში ბანკების თემა განსაკუთრებით სახიფათო გახდა, ანუ ბანკებმა ნაცვლად იმისა, რომ  მომსახურებოდნენ ქართულ ეკონომიკას, დომინირება დაიწყეს ქართულ ეკონომიკაზე და ეს პრეტენზია კვირიკაშვილთან მეც მაქვს და ძალაინ ბევრ  სხვა ადამიანსაც აქვს. იმიტომ,რომ ბანკებმა დაიწყეს ისეთი სახიფათო თამაში... პირად ინტერესზე ძნელია ლაპარაკი. სუსტი ადამიანისთვის დამახასიათებელია ის, რომ შეიძლება ინტერესი არც ჰქონდეს, მაგრამ სუსტი ადამიანით მანიპულირება ძალიან ადვილია. აქედან გამომდინარე, ინტერესი ჰქონდა თუ არა, ფაქტია, რომ  ბანკებს მან გაუხსნა ისეთი სახიფათო ასპარეზი, რაც ნორმალურ ქვეყანაში არ შეიძლება იყოს, ხომ?   ბანკებმა დაიწყეს დომინირება არაპროფილური აქტივების მენეჯმენტის თვალსაზრისით“.

მამუკა ხაზარაძე უარყოფს ინფორმაციას, თითქოს ბიძინა ივანიშვილსა და კვირიკაშვილს შორის დაპირისპირება გამოიწვია ანაკლიის პორტთან დაკავშირებით  აზრთა სხვადასხვაობამ.

მამუკა ხაზარაძე: „ - არაფერი ინფორმაცია არ მაქვს. დღეს ჩამოვედი და არაფერი აზრთა სხვადასხვაობა ანაკლიის პორტთან დაკავშირებით არ არსებობს, დამერწმუნეთ... არაფერ შუაში არ არის კვირიკაშვილის ბიზნესპარტნიორობა ჩემთან, არც ყოფილა არასდროს და არც იქნება.“    

სიუჟეტისავე მიხედვით, „საბოლოო გადაწყვეტილება კი ბიძინა ივანიშვილმა, მაინც სახალხო პროტესტის ფონზე მიიღო. გიორგი კვირიკაშვილის ბედი, როგორც ჩანს, რუსთაველის  გამზირზე განვითარებულმა მოვლენებმა და ამ კონკრეტულმა სცენამ გადაწყვიტა. კვირიკაშვილის კარიერის ბოლო და ყველაზე კრიტიკული მომენტი მის 2-წლიან საქმიანობაში  ქვეყნის უმაღლესი თანამდებობის პირის რანგში ერთადერთი გამონაკლისი არ ყოფილა, როცა   ყოფილი პრემიერის საყოველთაო კრიტიკის და დაცინვის ობიექტიც კი გახდა. ანალიტიკოსები მას ახასიათებენ, როგორც სუსტ პრემირს, რომელმაც რაიმეს გაფუჭების შიშით, ვერაფრის გაკეთება ვერ შეძლო. კვირიკაშვილი ვერ შედგა როგორც პოლიტიკური ფიგურა, როგორც ლიდერი და როგორც მომლაპარაკებელი მტრულ სახელმწიფოსთან.  მოსკოვში გაგზავნილი წერილები არჩილ ტატუნაშვილის მკვლელობის შემდეგ, კვირიკაშვილის ერთ-ერთ უხეშ პოლიტიკურ შეცდომად სახელდება. გინება პარლამენტში კი, მისი პოლიტიკური სისუსტის გამოხატულებად. რას შეცვლის პოლიტიკური კრიზისის აღიარება ბიძინა ივანიშვილის მიერ ქართული ოცნების მმართველობაში? პარტიის ყოფილი აღმასრულებელი მდივანი ფიქრობს, რომ  უკვე აღარაფერს. არმაზ ახვლედიან დარწმუნებულია, რომ მამუკა ბახტაძე ქართული ოცნების მიერ წარდგენილი ბოლო პრემიერია და მმართველი პარტია საკუთარ არსებობას სრული კრახით ასრულებს“.

არმაზ ახვლედიანი: „ - კვირიკაშვილის ძალიან უნდა, რომ ყოფილიყო 2020 წლამდე მინიმუმ, შეიძლება ისიც უნდოდა, რომ  ყველაზე ცუდ შემთხვევაში პრეზიდენტი გამხდარიყო ამ  ქვეყნის, მაგრამ აქ გადაწყვეტილებებს ერთი ადამიანი ღებულობს და არა პრემიერი. ვინმეს ჰგონია, რომ ბახტაძეს, რამდენი დღეა კვირაში შეეკითხება ვინმე, მათ შორის რა თქმა უნდა, არც ბიძინა ივანიშვილი და არც სუს-ის მესვეურები. იმიტომ, რომ  რეალურად ისინი ტანდემში მართავენ ქვეყანას. პრემიერი არის აქ ერთი ჩვეულებრივი ტექნოკრატი, ხელმძღვანელი, სიტყვა ლიდერს მე არც კი  გამოვიყენებ, რომელსაც არავინ არაფერს არ ეკითხება.  ეს არის ბოლო პრემიერი ვისაც ივანიშვილი წარადგენს ოცნების მხრიდან. მე ვფიქრობ, რომ ბახტაძე,  როგორც პრემიერი, დაამთავრებს ძალიან ცუდად და ოცნების თვეებიც დათვლილია.“ 
თეა წულუკიანის გამო ქართულ ოცნებაში დიდი დაპირისპირებაა („შაბათის კურიერი“)
თამარ ბაღაშვილი -  ეს არის თეა წულუკიანი, რომლის გადადგომასაც ბოლო დღების განმავლობაში, ჩვენ ვნახეთ, რომ ითხოვდა არაერთი ადამიანი, დაწყებული ზაზა სარალიძიდან, აქციაზე შეკრებილი ადამიანებიდან, ოპოზიცია, არსამთავრობო სექტორი, ყველა ერთხმად მოითხოვს, რომ თეა წულუკიანი აუცილებლად უნდა  გადადგეს, მან უნდა აიღოს პასუხისმგებლობა იმ  ყველაფერზე, რაც ხდებოდა ბოლო პერიოდში, თუ რატომ ვერ განხორციელდა სამართალდამცავ სისტემაში რეფორმა. უმრავლესობის წევრები ნაწილი, ფიქრობს, რომ თუ კი არ შეიცვლება თეა წულუკიანი, მაშინ არანაირი... 

ნოდარ მელაძე: - სიახლის ეფექტი არ ექნება ამ ყველაფერს...
თამარ ბაღაშვილი: - არ ექნება აბსოლუტურად. მხოლოდ პრემიერის შეცვლას და სხვა მინისტრების შეცვლასაც.  უნდა აღინიშნოს, რომ  როდესაც ივანიშვილმა უთხრა კვირიკაშვილს, რომ  ის უნდა წასულიყო სახლში, სახლში უნდა წასულიყო ყველა იმ ადამიანთან ერთად, ვინც მისი გუნდის წევრებად მოიაზრებოდა. ჩვენ მოვისმინეთ უკვე ჯანელიძის განცხადება, რომ მას გადაწყვეტილება  მიღებული აქვს და მიდის...

ნოდარ მელაძე: - საგარეო საქმეთა მინისტრი არის გიორგი კვირიკაშვილის კადრი, ეკონომიკის მინისტრი როდესაც იყო გიორგი კვირიკაშვილი, ჯანელიძე იყო ერთ-ერთი ის ჩინოვნიკი, რომელიც წინა ხელისუფლებიდან დაიტოვა კვირიკაშვილმა და მთელი პროგრამა მიჰყავდა ჯანელიძეს და როგორც კი გახდა პრემიერი, წაიყვანა იმ წუთშივე საგარეო საქმეთა მინისტრად. 
თამარ ბაღაშვილი: - და დიმიტრი ქუმსიშვილი და ნუ მოკლედ, ვინც მოიაზრება კვირიკაშვილის კადრებად, ისინი ყველანი ტოვებენ თანამდებობებს. მაგრამ, თუ კი არ მოხდება მნიშვნელოვანი ცვლილებები სწორედ ამ კუთხით, რაც ეხება თეა წულუკიანს, მთავარ პროკურორს, სამართალდამცავი სისტემის რეფორმირებას და მართლმსაჯულების სისტემის რეფორმირებას, უმრავლესობის  წევრების ნაწილი ფიქრობს, რომ მაშინ ცვლილებები იქნება ფასადური და ამით მოსახლეობას ვერ მოატყუებ. 

ნოდარ მელაძე: - დღეს უმრავლესობის ლიდერმა, როდესაც ჩვენ ვსაუბრობთ და ვარკვევთ დეტალებს, პირდაპირ თქვა კიდევაც, რომ  ჩვენ ვთქვით ჩვენი სათქმელი, რომ თუ თეა დარჩება მთავრობაში, მაშინ  რეალურად ამ ყველაფერს აზრი არ ექნება, იმიტომ, რომ ეს არის ჩიხური სიტუაცია, რადგანაც თუ თეა წულუკიანი დარჩება იუსტიციის მინისტრად, ყველა ავტორიტეტული არასამთავრობო ბოიკოტს გამოუცხადებს მთავარი პროკურორის არჩევის პროცესს და შესაბამისად,  გვეყოლება იუსტიციის მინისტრი, რომელიც არის დისკრედიტირებული და მეორე, მთავარი პროკურორი არჩეული დაბალი ლეგიტიმაციით. ამის პარალელურად კიდევ ერთი პროცესი მიმდინაროებს ქართულ ოცნებაში. ეს არის საქართველოს პრეზიდენტობის კანდიდატის შერჩევს პროცესი. ის რომ პორეზიდენტობის კანდიდატის შერჩევის პროცესია ქტიურ ფაზაში არის და კონკრეტული კანდიდატურების განხილვა მიმდინარეობს, ეს ინფორმაცია ქართული ოცნების ფრაქციის თავმჯდომარემ „კურიერს“ დაუდასტურა. 
მამუკა მდინარაძე: „ - ამასთან დაკავშირებით კონსულტაციები მიდის, არაერთი კანდიდატი განიხილებოდა სხვათა შორის და ძალიან ბევრი  ღირსეული ადამიანია, ვინც შეიძლება პრეზიდენტის როლი, კარგი გაგებით,  კარგად მოირგოს და ის როლი შეასრულოს, რაც მით უმეტეს,  ახალი კონსტიტუციით პრეცედენტულიც იქნება და ამიტომ ძალიან საფრთხილო დამოკიდებულებაა საჭირო, ამ შერჩევის პროცესში, მაგრამ შერჩვის შემთხვევაშიც კი დაახლოებით, ივლისის ბოლომდე ეს ამბავი არ გახმაურდება, თუმცა შემიძლია დაგიდასტუროთ, რომ ჯერჯერობით გადაწყვეტილება საბოლოოდ მიღებული არ არის.“
თამარ ბაღაშვილი:  - მაია ცქიტიშვილი, სავარაუდოდ, რომელიც არის ბიძინა ივანიშვილის ფავორიტი და სწორედ ამიტომ მისი სახელი და გვარი სულ უფრო აქტიურად ისმის, ის სახელდებოდა ერთ-ერთ კანდიდატადაც პრემიერობის, თუმცა, ამ  დროისთვის ქართულ ოცნებაში განიხილება მისი კანდიდატურა, როგორც საპრეზიდენტო კანდიდატურა.  უნდა აღინიშნოს, რომ მთელი ეს ცვლილებები, რაც ხდება ახლა ქართულ ოცნებაში, მათ შორის მინისტრთა კაბინეტშიც, არის ყველაფერი გათვლილი იმისთვის, რომ ქართული ოცნება როგორმე მშვიდად და წყნარად მივიდეს სწორედ საპრეზიდენტო არჩევნებამდე. თორემ, ის, რომ  პოლიტიკური კრიზისია ქართულ ოცნებაში, ამას ყველა ხედავს  და ადასტურებს,  უბრალოდ, უნდათ, რომ ისინი რაც შეიძლება მშვიდად მივიდნენ საპრეზიდენტო არჩევნებამდე. კანდიდატურა ჯერჯერობით არ სახელდება.  ჩვენ ვიცით, რომ ერთ-ერთი გამოკვეთილი ფავორიტი ეს არის მაია ცქიტიშვილი.

ნოდარ მელაძე - პრინციპში კრიტერიუმი, რომლის მიხედვითაც მოხდა ცქიტიშვილის არჩევა, ვინ რამდენად უერთგულა ბიძინა ივანიშვილს. ცქიტიშვილი არის კადრი, რომელიც ბიძინა ივანიშვილის ყველაზე მაღალი ნდობით სარგებლობს დღეს მთავრობაში.
აკაკი ზოიძე: „ - უმაღლეს შეფასებას ვაძლევ ქალბატონ მაიას, ამიტომ ნებისმიერ პოსტზე მისი კანდიდატურა ჩემთვის მისაღებია და მით უმეტეს, ძალიან მომწონს იდეა, როგორც ადრე განვაცხადე, ქალი პრეზიდენტის ამ ქვეყანაში“.       

თეიმურაზ ჭკუასელი: „ - პრეზიდენტობა საქართველოში თავისი ფუნქციით უნდა იყოს ადამიანი განათლებული, აზრიანი საუბარი უნდა შეეძლოს, ადვილად უნდა ამყარებდეს კონტაქტებს ადამიანებთან. ასეთი ფუნქციის ადამიანები საქართველოში ბევრი შეიძლება მოიძებნოს. მაიაც ძალიან კარგი და სიმპატიური ადამიანია. ქალი პრეზიდენტი ძალიან კარგია, ჩემი აზრით, ძალიან განაწყობს განსაკურთებით მამაკაცებს საოცარი მოწიწებით“. 

ნოდარ მელაძე - რამდენიმე კვირის წინ, როდესაც ჩვენ გავასაჯაროეთ ქართული ოცნების ლიდერების პირადი მიმოწერა, სწორედ ასეთი დიალოგის დროს თამარ ბაღაშვილთან, მაშინ მთელი ქართული ოცნება და ქართული სპეცსამსახურებიც კი არკვევდენ ჩვენს წყაროს. წარმომიდგენია დღევანდელი ჩვენი კულუარული ინფორმაციის გაჟღერების შემდეგ რა რეზონანსი მოყვება ამ ამბავს. 
ოზურგეთის ინციდენტი//ენმ-ის წევრი ბესო ქათამაძე ქართული ოცნების წევრებმა სცემეს 
შემთხვევა ოზურგეთში მოხდა. ბესო ქათამაძე, რომელიც საკრებულოს უმრავლესობის ლიდერის კაბინეტში ქართული ოცნების წევრებმა სცემეს, საავადმყოფოში რჩება. მას მძიმე დაზიანება თავის არეში ბლაგვი საგნის ჩარტყმით აქვს მიყენებული. საკრებულოს ოპოზიციონერი დეპუტატი ფიზიკურ თავდასხმას საკუთარ პოლიტიკურ აქტივობას უკავშირებს და მომხადრში გამგებელს ადანაშაულებს. ბესო ქათამაძე მმართველი გუნდის დეპუტატებისგან ბოდიშის მოხდას და საქმის ობიექტურ გამოძიებას მოითხოვს. 

ბესიკ ქათამაძე: „ - 4 ადამიანი მომეპარა, დამიწყო თავში ხელების რტყმა. ერთიც ქართული ოცნების ფრაქციის თავმჯდომარე ავარდა მაგიდაზე, დროშის სადგამი, შემდეგ მონიტორი ჩამარტყეს თავში და გაიქცნენ. შემდეგ მოვიდა ერთი ჯგუფი, მოიხურეს კარი,  დაიწყეს სისხლის მოსუფთავება, თავის მობანვები და რაღაცეები და მითხრეს, რომ არაფერი არ მომხდარა, ეს არაფერი არ არის. პოლიტიკური საქმიანობიდან გამომდინარე, ისინი დაბოღმილები არიან, რამოდენიმეჯერ წააგეს არჩევნები ჩემს მაჟორიტარულ ოლქში და ითხოვდნენ მხოლოდ ჩემი მაჟორიტარული ოლქის საქმიანობით დავკავდე და შემდეგ შევეშვა ამ საქმიანობას და ვიყო წყნარად. 2-დღიანი ვადა მივეცით, რომ ამ 2 დღის განმავლობაში გამოძიება უნდა წარიმართოს სწორად, დაკვალიფიცრდეს პირველ რიგში და შესაბამისად, უნდა დაისაჯოს ყველა დამნაშავე, ჩვენ ვამბობთ დამგეგმავი ვინც იყო და პირდაპირ ვადებ ხელს დეპუტატებიც მოვიდნენ-თქო ვამბობ ქართული ოცნებიდან და ბოდიში მოიხადეს, გუბერნატორის შეკვეთით მოხდა ეს ყველაფერი.“ 

ბესო ქათამაძეზე თავდასხმის შემდეგ  საპროტესტო აქცია ოზურგეთში თითქმის მთელი ღამის განმავლობაში გაგრძელდა

ადგილობრივი მოსახლეობა სოფელ ნასაკირალის პოლიციის შენობაში შეჭრას ცდილობდა და ამ ფორმით, საკრებულოსთან გამართული აქციის დროს დაკავებული აქტივისტის გათავისუფლებას მოითხოვდა. ოზურგეთის საკრებულოსთან სოფლის მცხოვრებლები საპროტესტო აქციაზე ენმ-ის წევრის ბესო ქათამაძის ცემის შემდეგ შეიკრიბნენ და დამნაშავეების დასჯა მოითხოვეს. პოლიციაში დაკითხვაზე დაიბარეს საკრებულოს წევრებიც, რომლებმაც ბესო ქათამაძეს ფიზიკური შეურაცხყოფა მიაყენეს. სწორედ საკრებულოს ოპოზიციური დეპუტატის ფიზიკური ანგარიშსწორების შემდეგ ოზურგეთში ვითარება უკიდურესად დაიძაბა, რასაც ქართული ოცნების და ენმ-ის მხარდამჭერებს შორის ფიზიკური დაპირისპირებაც მოჰყვა. 

ნიკა მელია: „ - პოლიტიკურ ოპონენტს უსწორდებოდნენ რკინით საკრებულოში, სადაც შენ წესით და რიგით იმიტომ უნდა იყო დასაქმებული, რომ ხალხზე იზრუნო და ხალხის საჭიროებებს უპასუხო და ამ დროს პოლიტიკურ ოპონენტს, ამ შემთხვევაში ენმ-ის დეპუტატს უსწორდები რკინით მხოლოდ და მხოლოდ იმიტომ, რომ მან კრიტიკული მოსაზრება გამოთქვა ბიძინა ივანიშვილისა და ქართული ოცნების მიმართ, ეხლა ვინმეს თუ გონია, რომ გურიაში ეს მღელვარება ჩაცხრება სანამ ეს ადამიანები არ დატოვებენ ქართული ოცნების დეპუტაციას საკრებულოს ვგულისხმობ ძალიან ცდება“. 

დავით მჟავანაძე: „ - ორშაბათამდე არის საკმარისი დრო იმისთვის, რომ პოლიციამ სრულყოფილად ჩაატაროს გამოძიება. 48 საათს ვაძლევთ პოლიციას იმისთვის, რომ დამნაშავეები დასაჯოს ისე, როგორც საჭიროა და არა ისე, როგორც ისინი დღეს აპირებენ ამის გაკეთებას, თითქოს რაღაცა პატარა ხულიგნობა მოხდა. ამიტომ, ორშაბათს შევიკრიბებით ისევ აქ, ოზურგეთის საკრებულოს მივმართავ ოფიციალურად, რათა იქნას მოწვეული რიგგარეშე საკრეუბულო სხდომა, რადგან ამ ადამიანებს შეუჩერდეთ უფლებამოსილება“. 

ლევან ვარშალომიძე: „ - კარგად ვნახეთ ასულობით ადამიანი, რომელიც კონკრეტულად 2-3 საათის განმავლობაში შეიკრიბა ოზურგეთში, აგრამ მთვარია ბესო გადაგვირჩა. მართლაც, რეალურად რა რკინაც ჩაარტყეს, ადამიანი გაიმეტეს უკვე მკვლელობისთვის. 48 საათში კონკრეტულა დუნდა დადგინდეს ვინ არის ბრალეული, ვის წარედგინება ბრალი, რა მუხლებით იქნება წარდგენილი და ამიტომ ორშაბათს 10 საათზე ყველა შევიკრიბებით და თქვენთან ერთად გავიგებთ თუ რა მოქმედებები იქნა ჩატარებული.“ 

ოზურგეთში მომხდარ დაპირისპირებაში მმართველი პარტია ოპოზიციას ადანაშაულებს

ოზურგეთში მომხდარ დაპირისპირებას საგანგებო განცხადებით გამოეხმაურა მმართველი პარტია: "გვსურს გამოვეხმაუროთ ბოლო პერიოდში ენმ-ის მხრიდან დაგეგმილ პროვოკაციულ ქმედებებს, რაც ვითარების ესკალაციას ისახავს მიზნად. როგორც ჩანს, ენმ პოლიტიკურ პროცესებში მონაწილეობის ერთადერთ გზად დესტრუქციულ მეთოდებს ირჩევს. სწორედ ასეთი ქმედებების ნაწილად ვაფასებთ გუშინ ოზურგეთის საკრებულოში მომხდარ ინციდენტს, თუმცა აქვე ვაცხადებთ, რომ ვემიჯნებით ძალადობის ნებისმიერ გამოვლინებას და პროვოკაციების მიუხედაავად, დაუშვებლად მიგვაჩნია ფიზიკური დაპირისპირება." 
ოპოზიციას უმრავლესობამ უპასუხა.
ირაკლი კობახიძე: „ - გუშინ იყო სამწუხაროდ ინციდენტი ოზურგეთში, რაც მოჰყვა პროვოკაციას ენმ-ის მხრიდან. ზოგადად შეინიშნება გარკვეული ტენდენცია, თითქოს არის დავალება, რომ რეგიონებში განსაკუთრებით, ენმ-ის წარმომადგენლები ცდილობენ შეურაცხყოფა მიაყენონ ჩვენი პარტიის წარმომადგენლებს. ქართული ოცნების წარმომადგენლებს, რაც იწვევს, რა თქმა უნდა დაძაბულობას. მე ყველას მოვუწოდებ თავი შეიკავონ ასეთი პროვოკაციებისგან. რაც შეეხება ჩვენს აქტივისტებს, ჩვენი პარტიის  წევრებს მათ მოვუწოდებ, რომ მაქსიმალურად შეიკავონ თავი ყოველგვარი ასეთი ქმედებებისგან, მაქსიმალურად სცადონ რომ არ აყვენ პროვოკაციებს, ჩვენ რა თქმა უნდა უნდა ვიმოქმედოთ კანონის შესაბამისად“. 

თამარ ჩუგოშვილი: „ - ბოლო პერიოდში საკმაოდ მნიშვნელოვნად არის მომრავლებული შეურაცხმყოფელი, მუქარის შემცველი, დამამცირებელი განცხადებები. მიგვაჩნია, რომ ეს განცხადებები ენმ-ის მხრიდან ემსახურება ფიზიკური დაპირისპირებების პროვოცირებას განსაკუთრებით რეგიონში. ოზურგგეთის შემთვხევას რაც შეეხება და ყველა შემთხვევას ბუნებრივია, რომ ყველგან სამართლებრივი რეაგირბა იქნება კანონის შესაბამისი და პირველ რიგში ბუნებრივია მოვუწოდებთ ვენს მხარდამჭერებს რომ ასეთ ფიზიკურ დაპირისპირებაში არ შევიდნენ. თუმცა, მეორესმხრივ ჩვენ ვაპირებთ, რომ ეს შემთხვევები სადაც არის სამართლებრივი რეაგირეის საფუძბელი მივაწოდოთ შესაბამისად საგამიძიებო ორგამობეს და ასევე ყველა ფაქტის შესახებ შევატყობინოთ ჩვენ უცხოელ აპრტნიორებს“.

ოპოზიცია დარწმუნებულია, რომ ხელისუფლება მხარდამჭერებს  ძალადობრივი ანგარიშსწორების დავალებებს აძლევს 

ზურაბ მელიქიშვილი: „ - ქართული ოცნება მთლიანად არის აგონიაში. მათ ყველა მიმართულებით აქვთ კრიზისი და კრიზისი აქვთ შიგნით პარტიაშიც. ამას ყველაზე კარგად ხედავენ თავად პარტიის წევრებიც და მიშვებულები არიან პირდაპირ ძალადობაზე. გუშინ რაც მოხდა გურიაში, ეს არის სასტიკი ძალადობის გამოვლინება ხელისუფლებაში მყოფი ადამიანების მხრიდან, როდესაც ერთ ადამიანს, ცალკე კეტავენ კაბინეტში თანამდებპბოს პირები, უსწორდებიან სასტიკად, მათ შორის რკინის ნაკეთობით უტეხავენ თავს. მთავარი ის არ არის რასაც ქართული ოცნება ღიად აცხადებს, მთავარია შიგნით რა დავალებებს იძლევიან და ეს დავალებები მათი მხრიდან სახეზე არის, როდესაც ნებისმიერ ადამიანს ვინც კი განსხვავებულ აზრს ატარებს მათი მხრიადნ გაუსწორდნენ ძალადობრივად.“ 

გიორგი ვაშაძე აპროტესტებს თავდასხმას ოპოზიციონერ დეპუტატზე 
ვაშაძე ქართული ოცნების წევრების მიერ ჩადენილ ძალადობაზე პასუხისმგებლობის აღებისკენ პარტიის თავმჯდომარეს ბიძინა ივანიშვილს მოუწოდებს. თავისუფალი საქართველოს ლიდერი აცხადებს, რომ თავდასხმის ფაქტი სამართალდამცველებმა სასწრაფოდ უნდა გამოიძიონ. ოპოზიციამ და სამოქალაქო სექტორმა კი მომხდარს შესაბამისი შეფასება მისცენ. 

გიორგი ვაშაძე: „ - მივმართავ ქართული ოცნების პარტიის თავმჯდომარეს ბიძინა ივანიშვილს, გააკეთეთ პირადად თქვენ განცხადება იმ მოვლენებთან, ძალადობასთან დაკავშირებით, რაც ქვეყანაში ხდება. გვაინტერესებს თქვენი პიზიცია რა ხდება და იღებთ თუ არა პასუხისმგებლობას პერსონალურად როგორც ქართული ოცნების თავმჯდომარე იმ ძალადობებზე რაც ქვეყანაში ხდება. მეორე, მივმართავ სახალხო დამცველს, გთხოვთ დაუყონებლივ მოახდინოთ მკაცრი რეაგირება ამ ძალადობებთან დაკავშირებით და ყველა ქვეყნის შიგნით თუ საგარეო მექანიზმი თქვენი მეშვეობით იქნას გამოყენებული იმისთვის, რომ ეს ძლადობა შეჩერდეს. მესამე, მივმართავთ ოპოზიცუურ პარტიებს, ძალიან მნიშვნელოვანია ჩვენი ერთობლივი პოზიცია ამ ძალადობებთან მიმართებაში და მეოთხე, მივმართავთ სამოქალაქო სექტორს, ჩაერთეთ აქტიურად ამ  პროცესში.“ 

მედიაში გავრცელებული ინფორმაციით, ნაციონალურ მოძრაობაში დაპირისპირებაა („იმედი“)
მედიაში გავრცელდა ინფორმაცია, რომ ენმ-მ ერთიანობა დაკარგა და რომ პარტიის რიგები ხატია დეკანოიძემ, ზაზა ბიბილაშვილმა, ნინო კალანდაძემ და ლევან ვარშალომიძემ დატოვეს. ამ ცნობას ყველა დასახელებული პოლიტიკოსი გამოეხმაურა და სოციალური ქსელის მეშვეობითა თუ სატელეფონო კომენტარით პარტიის დატოვება უარყო. ერთ-ერთ ვერსიით, ერთმანეთს მიხეილ სააკაშვილი და ნიკა რურუა დაუპირისპირდნენ და სწორედ ამან გამოიწვია განხეთქილება. დაპირისპირების შესახებ ინფორმაციას უარყოფს ნიკა რურუაც. 

ხატია დეკანოიძე: „ - რა ბოდვაა ეს ტროლების ჭორი, ეს არის ჩემი კომენტარი. ფიზიკურად საქართველოში არ ვარ ბოლო პერიოდი, ვმუშაობ ძაან დიდ პროექტზე სხვა ქვეყანაში პოლიციის რეფორმაზე და შესაბამისად, ფიზიკურად არ ვიმყოფები. ეტყობა აქედან გამოაბეს ჭორები არ ვიცი რა საიდან. განმარტებას მეც რაც დავწერე ფეისბუქ პოსტზე არ ვაკეთებ.“ 

ნინო კალანდაძე: „ - პირველად გავიგე ეს ინფორმაცია მედიასაშუალებების გზით. არც განიხილება. დეზინფორმაციაა ჩვეულებრივი. არ განიხილება ჩამოთვლილი წევრების მიერ პარტიის დატოვების საკითხი. მე ჩემ თავზე ნამდვილად შემიძლია გითხრათ და ჩემი ინფორმაციით არცერთი თანაგუნდელი არ აპირებს პარტიის დატოვებას. ვრჩებით პოლიტსაბჭოს წევრებად“. 

ნიკა რურუა: „ - სიმართლეს არ შეესაბამება. აზრთა სხვადასხვაობა ყოველთვის იქნება მოძრაობაში და ენმ, მოძრაობაა. კამათი ყოველთვის იქნება და ასეც უნდა იყოს, მაგრამ არანაირი უსიამოვნება ამას არ მოსდევს ხოლმე. ასე რომ ეს არის ჩვეულებრივი მორიგი მეოცნებე ტყუილი.“ 

გრიგოლ ვაშაძე: „ - ყველას ვაფრთხილებ, რომ ივლისის დასაწყისში ოჯახთან ერთად შვებულებაში მივდივარ და მაშინაც არ დაიწყონ ჭორების გავრცელება, რომ პარტია დავტოვე. საერთოდ აწი ვეცდები ფეისბუქზე დავწერო ხოლმე ყოველ დილას, პარტიის წევრი ვარ ისევ.“ 

ზვიად ქირია აცხადებს, რომ  ბიზნესი ხელისუფლების გავლენიანი პირების ჩარევით დაკარგა („შაბათის კურიერი“)
ბიზნესმენი ზვიად ქირია ხელს ივანიშვილის დეიდაშვილს უჩა მამაცაშვილს ადებს. ბიზნესმენი საქართველოში ქაღალდის ჭიქებს აწარმოებდა. ბიზნესი მზარდი იყო იმიტომ, რომ მოთხოვნა ამ პროდუქციაზე დიდია. ამ საქმეში თითქმის 400 000 ჩადო, მაგრამ მალევე პრობლემები შეუქმნეს.  როგორც აღმოჩნდა, როგორც თავად ამტკიცებს, ეკონომიკის მინისტრის დიმიტრი ქუმსიშვილის ოჯახს იგივე ბიზნესი აქვს და ინტერესების გადაკვეთა არ აპატიეს. როდესაც იჩივლა უთხრეს, რომ საქმეს უჩა მამაცაშვილი, ბიძინა ივანიშვილის დეიდაშვილი დაულაგებდა. თუმცა, მისთვის წილი უნდა მიეცა. 

მანანა ქავთარაძე: „ - რამე რომ წამოიწყო ბიზნესი, ივანიშვილი უნდა იყოს საქმის კურსში, მამაცაშვილი წyვეტს ყველაფერს, ვის რა ბიზნესი ჰქონდეს.” 

როგორც ქირიები აცხადებენ, ბიზნეს მათ პარტნიორმა წაართვა ხელისუფლებისა და გავლენიანი პირების დახმარებით. 

მანანა ქავთარაძე: ამ 3 წლის  განმავლობაში გვიწევს სტრესის ქვეშ ყოფნა, ზეწოლა, ჩვენზე, ბავშვებსაც კი ეხებიან. ისეთი ზეწოლა ხდება მე არ ვიცი ვინმეს რომ ეთქვა ეგ ალბათ ვერ დავიჯერებდი... სახელმწიფო უწყებებიდან დიახ. ზოგი პირდაპირ, თავიდან იყო ირიბი, მერე პირდაპირ ზეწოლა“. 

მუყაოს ჭიქების ბიზნესი ქირიებმა ოჯახის ახლობელთან გიორგი ჩიტიასთან ერთად 2014 წელს დაიწყეს. გარკვეული პერიოდის შემდეგ, პარტნიორებს შორის ურთიერთობა დაიძაბა. ზვიად ქირიამ, რომელიც ამტკიცებს, რომ შპს იდეალ ქაბში 384 000 დოლარი ჩადო, თანხა უკან მოითხოვა. პრობლემებიც ამის შემდეგ დაიწყო, თანხის მიცემაზე ბიზნესმენს უარი უთხრეს. რეაგირების გარეშე რჩებოდა მისი საჩივრები ფინანსურ პოლიციასა და პროკურატურაში. მოგვიანებით კი საქმეში, როგორც ქირია ყვება, გავლენიანი პირებიც ჩაერთვნენ. საქმის მოგვარებას სოლიდური ფულადი ანაზღაურების სანაცვლოდ მას ბიძინა ივანიშვილის ნათესავის, უჩა მამაცაშვილის შუამავალი სთავაზობდა. 

ზვიად ქირია: „ - მითხრეს, რომ შეგახვედრებთ მამაცაშვილს. შენ იქ ბევრი არ უნდა ისაუბრო, ის თვითონ მიხვდება შენ რა კაცი ხარ და შენ დაგეხმაროს თუ არ დაგეხმაროს. მანამდე შენ კიდევ შეგახვედრებ მისი დაცვის უფროსთან და ა.შ... მამაცაშვილისთვის მე უნდა მომეყოლა ეს ამბავი. თუ მოეწონებოდა ჩემი პიროვნება თუ როგორმ არ ვიცი ნუ თუ მიიღებდა ამ საქმეს, მიმიღებდა მე, მერე მამაცაშვილი "დამკრიშავდა" ზოგადად და ამის შემდეგ პატივი უნდა ვცეთ და ფული იქნება მისაცემი“. 

მოლაპარაკება ქირიასა და მამაცაშვილს შორის არ შედგა. ე.წ. დაკრიშვაში ფულის გადახდის ნაცვლად შემდგარი საუბრის შესახებ ზვიად ქირიამ ინფორმაცია პროკურორს მიაწოდა და თან უთხრა, რომ ინფორმაციის გასაჯაროვებას აპირებდა. ამ საუბრიდან მეორე დღესვე ქირია დაზარალებულად ცნეს. თავად ფიქრობს, რომ საგამოძიებო უწყება უჩა მამაცაშვილის გვარის ხსენებას მოერიდა. 

ზვიად ქირია: „ - მეორე დღეს უკვე დაზარალებულად მცნეს, არადა აქამდე 1 თვით ადრე, მე მომივიდა წერილი პროკურორ ძნელაძისგან, რომ საქმის გარშემო არანაირი მტკიცებულება არ არსებობსო, რომ თქვენ დაზარალებულად გცნოთო.“ 

ბიზნესმენი ასევე, ამტკიცებს, რომ მუყაოს ჭიქების წარმოების მონოპოლია დიმიტრი ქუმსიშვილის ცოლის ძმას ეკუთვნის და ის უბრალოდ გზიდან მოიშორეს. 

ზვიად ქირია: „ - ბიძინა ივანიშვილს ეს ბიზნესი განაწილებული აქვს და ქაღალდის თემა და ქაღალდის ჭიქები და ეს რომ ქუმსიშვილისთვის აქვს მიცემული და მერე გამოჩნდა, რომ ქუმსიშვილის ნათესავია ვინმე თევდორაშვილი თუ თევდორაძე და იმ საწარმოს პროგრამით აწარმოე საქართველოში ანალოგიური საწარმო აქვს შექმნილი. მას შემდეგ, რაც ჩვენ შევქმენით ეს საწარმო.“ 

კონკურენტი კომპანია „იდეალ ქაფის“ საწარმოში „კურიერი“ არ შეუშვეს და კამერასთან გამოჩენა არ ისურვა არც კომპანიის ხელმძღვანელმა გიორგი ჩიდიამ. მის ნაცვლად, ყოფილი პარტნიორის ბრალდებებს ჩიდიას ადვოკატმა უპასუხა. 

მამუკა ნოზაძე: „ -  ეს ხომ არასერიოზულია, სასაცილოდაც არ მყოფნის მე როგორც მის ადვოკატს... ვერანაირ 300 000-სა და რასაც ასახელებს არანაირი მაგის ჩადების დამადასტურებელი დოკუმენტი მას არ გააჩნია, არავის არაფერი არ წაურთმევია, ჩვეულებრივი მესაკუთრე არის და არავითარი გავლენიან პირებზე საუბარი არ არსებობს. ეს ადამიანი ძიებაშიც, როდესაც მე გვიან ჩავერთე საქმეში, გავეცანი სისხლის სამართლის საქმეს, წერდა განცხადებებს ადრე რომ იყვნენ ხოლმე, რომ წერდნენ წერილებს, რომ ვიღაცას რაღაცას აბრალებდნენ, ფორმალურად, არაფერი მტკიცებულება არ არსებობს. ეს არის მოურიგებელი ადამიანი როგორც საქმიდან ჩანს. ხან ერთ ადვოკატს შეიცვლის, ხან მეორე, ყველასთან შედის კონფლიქტში.“ 

ამ ეტაპზე ქირიებს ადვოკატი საერთოდ არ ჰყავთ. ამბობენ, რომ რამდენიმე უფლებადამცველთან ურთიერთობა მართლაც გაწყვიტეს იმ მიზეზით, რომ გარკვეული პერიოდის შემდეგ ადვოკატებს ან აშინებდნენ, ან აშანტაჟებდნენ, ან თანხის სანაცვლოდ იბირებდნენ. საკუთარი უფლებების დაცვა თავად უწევთ. რამდენჯერმე იურიდიული კონსულტაცია საერთაშორსო გამჭირვალობა საქართველოს იურისტებთან გაიარეს. ეკა გიგაური გვიყვება, რომ ძირეულად საქმის შესწავლა ვერ შეძლეს. თუმცა, ის ინფორმაცია, რომელსაც ზვიად ქირია და მისი მეუღლე ავრცელებენ, ძალოვანი უწყებების მხრიდან გამოძების დაწყების საფუძველი ნამდვილად არის. 

ეკა გიგაური: „ - ის რომ იგი საუბრობს კონკრეტულ ზეწოლებზე და კონკრეტული თანამდებობის პირების ინტერესებზე, ეს უკვე უნდა იყოს საფუძველი იმისა, რომ ამ მიმართულებით დაიწყოს გამოძიება და მე ვფიქრობ, რომ ეს არის აუცილებელი იმიტომ, რომ ეს ადამიანი საუბრობს კონკრეტულ დეტალებზე, ესეთი დეტალების მოფიქრება იქნება ძალიან რთული. შესაბამისად, მნიშვნელოვანია რომ შესაბამისმა სამსახურებმა რეაგირება გააკეთონ და გამოიძიონ ეს ფაქტები.“ 

„შაბათის კურიერი“:  ეკა ბესელიას ოჯახის ბიზნესმა ხალხი დააზარალა

გამომძიებელ ჟურნალისტთა ჯგუფმა, IFACT-მა დაადგინა, რომ ბესელიას ძმა კომპანია „დრიმლაინს“ ფლობს, რომელიც ქიუნეტის ოფიციალური წარმომადგენელია საქართველოში. ექსპერტების განმარტებით, ეს არის ფინანსური პირამიდის სქემა,  ადგილი, სადაც ხალხი გამდიდრების იმედით მიდის, მაგრამ შემდეგ მათი დიდი ნაწილი კარგავს ყველაფერს.  „დრიმლაინის“ მფლობელი ბესელეიას ძმაა, დირექტორი -  ბესელიას სიძე, კომპანიის სათაო ოფისი კი ეკა ბესელიას კერძო საკუთრებაში, გამრეკელის ქუჩაზეა გახსნილი. 

ფინასურ პირამიდაში, ამ ორგანიზაციაში მიდის დაინტერესებული ადამიანი და ყიდულობს საკმაოდ არარეალურ ფასად რაიმე კონკრეტულ ნივთს, მაგ., 1000 ლარად შეფასებული აურის გამწმენდი ქვას. იყიდი ამ ქვას, უკეთებ რეკლამას და შესაბამისად, დაინტერესებული ადამიანები მიგყავს კიდევ ამ კომპანიაში. ამ ადამიანებს მიჰყვათ კიდევ დამატებითი ადამიანები და რეალურად ეს იღებს  პირამიდის ფორმას, ექსპერტები ამბობენ, რომ  ეს ჯაჭვი აუცილებლად გაწყდება საბოლოო ჯამში  და ეს ადამიანები ყველაფერს დაკარგავენ. 

ნინო ბაქრაძე: „ - ქიუნეტის კომპანიის კვლევით აღმოჩნდა, რომ ეკა ბესელიას  ოჯახის წევრები მართავენ ამ კომპანიას და კომპანიას საკამოდ ბევრი დაზარალებული ჰყავს ამ დროისთვის“. 

QNET-ის ქსელში საქართველოში ათასობით ადამიანია გაწევრიანებული, მათმა ნაწილმა კომპანიაში ფული ჩადო და დაკარგა. დოკუმენტების შემოწმების შემდეგ დადგინდა, რომ კომპანიის 100%-იანი წილის მფლობელი ეკა ბესელიას ძმა - სერგო ბესელიაა, დირექტორის პოსტს კი პარლამენტის იურიდიული საკითხთა კომიტეტის თავმჯდომარის დის, ცირა ბესელიას მეუღლე - იასე ზაუტაშვილი იკავებს.  

ნინო ბაქრაძე: „ - ძალიან ბევრი გვესმოდა რომ აი ქიუნეტი, ვიღაცეებმა ფული მიიტანეს მერე უკან არაფერი დაუბრუნდათ სარგებლის სახით და ბევრი ხალხი წუწუნებდა იმაზე, რომ  გარკვეული თანხები დაკარგეს ამ კომპანიაში და მერე დაგვაინტერესა, რომ ვინ იყო ამ კომპანიის უკან. აღმოვაჩინეთ, რომ ახლა კომპანიის ოფიციალურ საიტზე მითითებულია  მათ წარმომადგენლად საქართველოში შპს დრიმლაინი, რომელიც აღმოჩნდა რომ ეკუთვნის ბესელიას ძმას, ანუ 100%-ის მფლობელი ის არის და სიძე არის  დირექტორი ამ  კომპანიის.“ 

ეკა ბესლელიამ აცხადებს, რომ ქიუნეთთან შეხება მისი ოჯახის წევრებს არ აქვთ.

ეკა ბესელია: „ - იურიდიული პირი, რომელიც არსებობს, რომელსაც არ აქვს არანაირი შეხება მაგ ორგანიზაციასთან. მას აქვს ნაქირავები ფართი, იქ სადაც ადრე იყო იურიდიული კომპანია. სადაც იყო ადრე, 2012 წლამდე ინდური კომპანია და გაქირავებულია ეს ფართი ერთ-ერთ ორგანიზაციაზე, არავითარი შემხებლობა დამფუძნებლებთან და ამ ორგანზიაციასთან, რომელსაც თქვენ ახსენებთ, არავითარი კავშირი არ აქვს, აბსოლუტური ტყუილია რომ რაიმე ტიპის დამფუძნებლებთან მქონდეს კავშირი და აბსოლუტური სისულელეა ის, რაც ახლა აქ წერია.“  

დეპუტატის სიძე - იასე ზაუტაშვილი „კურიერთან“ ადასტურებს, რომ მისი კომპანია QNET-ის წარმომადგენელია.

იასე ზაუტაშვილი: „ - დრიმლაინის ფუნქციებში შედის უშუალოდ ქიუნეთის სათაო ოფისიდან წამოსული მოთხოვნა, მათი  პროდუქციის რეკლამირების კუთხით, ასევე იმ იურიდიული მომსაუხრების მიმართებაში, რომელსაც ქიუნეთის სათაო ოფისი მიიჩნევს განსახილველად საქართველოში. ის უშუალო ფუნქციები, რომელიც აღწერილია ქიუნეთის შინაგანწესში მათსავე საიტზე, წარმოადგენს იმ კონკრეტული ფიზიკური პირების კომპეტენციას, რომლებიც ეწევიან საქართველოში ქიუნეთის პროდუქციის რეალიზებას.“ 

სიუჟეტის ხაზგასმით, ეკა ბესელია მალავს კავშირს კომპანიასთან. 
„საზოგადოება და ბანკების“ ხელმძღვანელი გიორგი კეპულაძე აცხადებს, რომ  თავდაპირველად მოქალაქე ქიუნეტის წევრი ხდება და პროდუქციაში ფულს იხდის, შემდეგ ნელ-ნელა მიყავს თავისი სანაცნობო ამ ქსელში და უკვე მათ მიერ გადახდილი თანხით თავად იღებს პროცენტს. ასე გზადაგზა იზრდება ქსელში ჩართული და დაზარალებული ადამიანების რიცხვი. გიორგი კეპულაძე ამ სისტემას ფინანსურ თაღლითობას უწოდებს. 

გიორგი კეპულაძე: „ - პირამიდის სქემასაც ხომ რატომ ეძახიან ამას იმიტომ, რომ თავში დგას ერთი და შემდეგ რაღაც სამკუთხედის პრინციპით ნელ-ნელა ქვევით იზრდება მომხმარებელთა რაოდენობა, მაგრამ რაღაც ეტაპზე ეს აუცილებლად გაწყდება და საბოლოო ჯამში აღმოჩნდება, რომ ადამიანებს ეს ჩადებული ფულიც დაეკარგებათ, მაგრამ იურიდიულად საკმაოდ სწორად არის ყველაფერი გაფორმებული, მომხმარებელი პრინციპში თანხმდება იმაზე, რომ ამ ნივთს შეიძენს ამა და ამ ღირებულებად, შესაბამისად ძალიან რთულია მოედავო, მაგრამ ჩვენ ვაფრთხილებთ მომხმარებლებს, რომ პირამიდა ბიზნესი არის რეალურად თაღლითობა, მისმა წამომწყებმა აუცილებლად იცის, რომ ის თაღლითურ სქემაშია ჩართული და ამას საერთო რეალურ ბიზნესთან არაფერი არ აქვს და ჩვენ კვლევაშიც ვწერდით და დღემდე ვითხოვთ, რომ მსგავსი ტიპის ბიზნესი საქართველოში იყოს სისხლის სამართლის დანაშაული და იყოს კრიმინალიზებული.“ 

 ეკა ბესელიას ოჯახის კუთვნილი კომპანია „დრიმლაინი,“ რომელიც ქიუნეტის ოფიციალური წარმომადგენელია, ეკა ბესელიას კუთვნილ ოფისშია განთავსებული. 

იასე ზაუტაშვილი: „ - ფართი არის ეკა ბესელიასი, რომელსაც თავის მხრივ დათმობილი აქვს ეს ფართი კონკრეტული შპს-ს სასარგებლოდ და შპს-სთან გვაქვს ჩვენ ხელშეკრულება გაფორმებული იჯარაზე“. 

სამართლებრივი ექსპერტიზის ცენტრი, რომელზეც იასე ზაუტაშვილი საუბრობს, ეკა ბესელიას შვილს და დას აქვთ გადაცემული მართვაში. ანუ პარლამენტის წევრმა ჯერ კუთვნილი კომერციული ფართი სამართავად დას და შვილს გადასცა, შემდეგ კი ცირა ბესელიამ იგივე ფართი მის ძმას, სერგო ბესელიას და მეუღლეს იასე ზაუტაშვილს მიაქირავა. ქიუნეტი მსოფლიოს რამდენიმე ქვეყანაში აკრძალულია. ფინანსურ პირამიდად გამოაცხადა ეს ქსელი კანადამ, რომელმაც დაადგინა, რომ კომპანიამ 2940 ადამიანისგან 29 მლნ მიიზიდა. 

13 ასურელი მამის სახელობის ტაძრის მღვდელს მრევლი უჩივის
თაღლითურ სქემაში, რომლითაც ხალხი ბოლო თეთრებს კარგავს, სასულიერო პირებიც არიან ჩართულები. მამა დამიანეს მრევლი ყვება, რომ ლოცვის პარალელურად სასულიერო პირი მორწმუნეებს  არწმუნებდა, ქიუნეტში ფული ჩაედოთ. ერთ-ერთმა ოჯახმა, მაგალითად, სოფელში სახლი გაყიდა და მღვდლის მითითებით ნივთები ქიუნეტში შეიძინა შემდგომი რეალიზაციისათვის. აღმოჩნდა, რომ ბიზნესი ჩავარდა, მღვდელმა ისინი მოატყუა. ბინა ვეღარც თბილისში იყიდეს და აღარც სოფლის სახლი შერჩათ. ერთადერთი გზა კუთვნილი სახლის დასაბრუნებლად პოლიციაა, სადაც მამა დამიანეს წინააღმდეგ 4 საჩივარი უკვე შევიდა. ერთ-ერთი მათგანია თოდაძეების ოჯახიც. ისინი აცხადებენ, რომ მამა დამიანემ  საქმე რეალურად არ გააცნო, მხოლოდ ის დადებითი მხარეების შესახებ მოუთხრო, რის გამოც ისინი დაზარალდნენ. 13 ასურელი მამის სახელობის ტაძრის მოძღვარმა თოდაძეების ოჯახს ქიუნეტში 6000 დოლარამდე თანხა ჩაადებინა. სკანდალში გახვეული მღვდლის ამბავი უკვე პოლიციამდე მივიდა. სასულიერო პირი, რომელმაც კომპანია ქიუნეტში თანხა ჩაადებინა მოქალაქეებს, პასუხისმგებლობას იხსნის. მამა დამიანე ამ კომპანიაში მუშაობას ისევ განაგრძობს და ახალ ადამიანებს ეძებს, დაზარალებულ მოქალაქეებზე კი ამბობს, რომ პრობლემა საკუთარ თავში უნდა ეძებონ, რადგან სათანადოდ მუშაობა ვერ შეძლეს. 

მამა დამიანე: „ - მე არავის არ ვატყუებ და არც მომიტყუებია არასდოს.“ 

ქსელური მარკეტინგის კომპანიაში კომენტარი არ გააკეთეს. მრევლი ითხოვს 13 ასურელი მამის სახელობის ტაძრის მოძღვარმა ფული უკან დააბრუნოს. 5 მოქალაქე ჯამში 6000 დოლარზე მეტ თანხას ელოდება. 

ხორავას ქუჩის საქმე//საქალაქო სასამართლოს გადაწყვეტილების სამოტივაციო ნაწილი მხარებს უკვე ჩაბარდათ („იმედი“)
ბრალმდებელიც და დაცვის მხარეც ამ დოკუმენტს უკვე ეცნობა. „ქრონიკის“ მიხედვით, დავით სარალიძის მკვლელობის ნაწილში აღნიშნულია, რომ 12 ჭრილობიდან სარალიძის სიკვდილის მიზეზი მარცხენა ბარძაყის ზედა ნაწილში მიყენებული ჭრილობა გახდა. თუმცა, გ.ჯ.-ს მიერ ამ სასიკვდილო ჭრილობის მიყენების ფაქტი სასამართლოში ვერ დადასტურდა. ამ ეპიზოდზე მოსამართლე ეკა არეშიძე განაჩენის სამოტივაციო ნაწილში წერს, რომ დავით სარალიძის მკვლელობის მცდელობისთვის გასამართლებულმა გ.ჯ.-მ მსხვერპლს სიცოცხლისთვის სახიფათო ჭრილობები მუცლის ღრუსა და გულ-მკერდის არეში დანით მიაყენა თუმცა, ვერ დასტურდება მისივე მხრიდან სარალიძისთვის სასიკვდილო ჭრილობების მიყენების ფაქტი. სწორედ ამ არგუმენტით მოსამართლემ ბრალდება მკვლელობიდან მკვლელობის მცდელობაზე გადააკვალიფიცირა. ამას გარდა, დოკუმენტით ირკვევა ისიც, რომ მოსამართლემ არ გაიზიარა საქმეში კიდევ ერთი ბრალდებულის გ.ბ-ს ჩვენება, რომელიც სასამართლოს მტკიცებულებით არის ურთიერთსაწინააღმდეგო და ეწინააღმდეგება სასამართლოს მიერ დადგენილ ფაქტებს. 

"სასამართლო აღნიშნავს, რომ მტკიცებულებათა ერთობლიობით უტყუარად დადგინდა, რომ გ.ჯ.-მ სარალიძეს სიცოცხლისთვის სახიფათო ჭრილობები მუცლის ღრუსა და გულ-მკერდის არეში დანით მიაყენა. თუმცა, გონივრულ ეჭვს მიღმა ვერ დადასტურდა გ.ჯ.-ს მიერ სარალიძისთვის მარჯვენა ბარძაყის ნაკვეთ ნაჩხვლეტი ჭრილობის მიყენების ფაქტი, რაც დავით სარალიძის სიკვდილის უშუალო მიზეზი გახდა. ამდენად, ვინაიდან უტყუარად არ დგინდება მიზეზობრივი კავშირი გ.ჯ.-ს ქმედებასა და დამდგარ შედეგს სიკვდილს შორის, მისი ქმედება დამთავრებული მკვლელობიდან უნდა გადაკვალიფიცირდეს მკვლელობის მცდელობაზე. გ.ბ.-მ განმარტა, რომ ფარდულში ჩხუბის დროს დაინახა გ.ჯ. რომელსაც ხელში არაფერი ეკავა. რადგან ორივე ხელზე კარგად დააკვირდა. მაშინ როდესაც არც თავად ბრალდებული გ.ჯ. უარყოფს იმ ფაქტს, რომ ფარდულში ჩხუბის დროს მან ამოიღო დანა და უქნევდა დ.ს.-ს. სასამართლო ვერ გაიზიარებს ბრალდებულ დ.ს.-ს არასანდო ჩვენებას, რომელიც არის ურთიერთსაწინააღმდეგო და ეწინააღმდეგება სასამართლოს მიერ დადგენილ ფაქტებს. სასამართლო ასევე ვერ გაიზიარებს ბრალდებულ გ.ჯ-ს ჩვენებას, რომ იგი იმყოფებოდა აუცილებელი მოგერიების მდგომარეობაში."

მოსამართლის სამოტივაციო ნაწილზე საუბარი  არც ზაზა სარალიძემ, არც სარალიძეების ადვოკატმა და არც დავით სარალიძის მკვლელობის მცდელობისთვის მსჯავრდებულის ადვოკატებმა ისურვეს. მიზეზად მათი მხრიდან დოკუმენტის გაცნობის ეტაპი დასახელდა. რაც შეეხება ლევან დადუნაშვილის მკვლელობის ეპიზოდს, დოკუმენტში წერია, რომ მოსამართლე ეკა არეშიძე დადუნაშვილის მკვლელობის ეპიზოდზე მოწმეთა ჩვენებებს ეყრდნობა. მათ შორის, იმ მოწმეების, რომლებმაც უშუალოდ დაინახეს, როგორ მოიქნია გ.ბ.-მ დანა ლევან დადუნაშვილის მისამართით. 
ლევან დადუნაშვილის ოჯახის ადვოკატი ხათუნა მაღლაკელიძე ამ ეტაპზე დოკუმენტს არ იცნობს. რაც შეეხება ამ ეპიზოდში დაცვის მხარეს, მკვლელობაში მსჯავრდებულის ადვოკატი განაჩენის ზემდგომ ინსტანციაში გასაჩივრებისთვის ემზადება და მას იმედი აქვს, რომ მისი დაცვის ქვეშ მყოფს მკვლელობის მუხლი მოეხსნება. 

ადვოკატი: „ -  ნაწილობრივ არ ვეთანხმები განაჩენს და ამას ჩვენ გავასაჩივრებთ და მე ძალიან დიდი იმედი მაქვს, რომ განაჩენი ლევან დადუნაშვილის ეპიზოდში შეიცვლება და მკვლელობა მოიხსნება ჩემი დაცვის ქვეშ მყოფს. ასევე ძალიან დიდი იმედი მაქვს კომისიის, სადაც ჩვენ ვითანამშრომლებთ და ამომწურავ ინფორმაციას მივაწვდით საზოგადოებას და ასევე ჩემი მოთხოვნაა მივმართო კომისიას და ვფიქრობ, რომ დაკმაყოფილდება სახელმწიფოს მხრიდან უცხოეთში დაინიშნოს კომისიური ექსპეტიზა, გაიგზავნოს შესაბამისი ის მტკიცებულებები და ის დოკუმენტაცია, რითაც პასუხი უნდა გაეცეს კითხვას, ვის მიერ არის მოკლული ლევან დადუნაშვილი და გულ-მკერდის დაზიანება ვისი დანით აქვს მიყენებული ლევან დადუნაშვილს. ამასთან დაკავშირებით ჩვენ ბოლომდე ვიბრძოლებთ და ვეცდები, რომ დავამტკიცო რომ ლევან დადუნაშვილის მკვლელობის ეპიზოდში უდანაშაულოა ჩემი დაცვის ქვეშ მყოფი.”
განაჩენის სამოტივაციო ნაწილი დამოუკიდებელი ექსპერტების დასკვნასაც ეხება - ექსპერტებმა ვერ შეძლეს მათ მიერვე გაცემული დასკვნის დასაბუთება, ზოგიერთ შემთხვევაში დასკვნა ბუნდოვანი, მათი ჩვენებები კი ურთიერთგამომრიცხავი იყო. შესაბამისად, მოსამართლე ეკა არეშიძემ დამოუკიდებელი ექსპერტიზის დასკვნა არ გაიზიარა.  ექსპერტი მაია ნიკოლეიშვილი ამბობს, რომ აუცილებელია დამატებითი კვლევების ჩატარება - ისეთის, რომელიც მათ კომპეტენციას სცილდება. 

მაია ნიკოლეიშვილი: „ - ამ დასვნაში მთავარი ჩემი აზრით არის ის, რომ შემოდის ახალი ელემენტები, რომლის შესახებაც ადრე კვლევა ჩატარებული არ ყოფილა და ბუნებრივია, ეს წინააღმდეგობა არსებობს ოღონდ, ეს წინააღმდეგობა ჩვენ ვერ გადავჭერით სასამართლო პროცესისთვის, შეუძლებელი იყო ამის გადაჭრა იმიტომ, რომ ამას სჭირდებოდა ექსპერტიმენტები და სხვა ისეთი ტიპის კვლევები, რომელიც ჩვენს კომპეტენციას აღემატებოდა“. 

ხორავას ქუჩის სკანდალურ საქმეზე განაჩენი 1 ივნისს გამოქვეყნდა. განაჩენის მიუხედავად საქმე გამოძიებაში დაბრუნდა და მას ახლა შსს აწარმოებს. 
2018 წელს 7600 ადამიანს შემწეობა მოუხსნეს („შაბათის კურიერი“)

სიუჟეტის მიხედვით,  2017 წლის საპარლამენტო არჩევნების წინ რეგიონში მცხოვრებ ადამიანებს მათი გულის მოსაგებად და ხმების მისაღებად დახმარებები დაუნიშნეს. არჩევნების შემდეგ კი მოუხსნეს. 
74 წლის მარო მარიამიძე ერთ-ერთი იმათნგანია, ვისაც დახმარება მოუხსნეს. უკვე წლებია მარტოხელა მოხუცი დამოუკიდებლად გადაადგილებას ვერ ახერხებს.  მარიამიძეს შემწეობა სახელმწიფომ ბინაში დაგებული პარკეტის გამო მოუხსნა. 

მარო მარიამიძე: „ - პარკეტი გაქვსო, დენის ფული გაქვს ბევრიო დაწერილიო, ტელევიზიითაც მივმართე სერგეენკოსაც და კვირიკაშვილსაც, მოდით მეთქი ამიყარეთ პარკეტი მეთქი და ფეჩი მოიტანეთ, რომ შევუკეთო და იმითი გავთბე მეთქი. პლიტა რომ არ ჩავრთო რითი გავთბე. ფილტვების ანთება დამემართა სოციალური დახმარება რომ მომიხსნეს მერე ვეღარ ჩავრთე პლიტა.“ 

ასეთივე ბედს იზიარებს ჭანკვეტაძეების ოჯახი.  კოჯრის ყოფილი სკოლა-ინტერნატის შენობაში შესახლებულებს 120 ლარიანი სოციალური დახმარება მას შემდეგ მოუხსნეს, რაც წამლების შესაძენად შვილმა მოსკოვიდან თანხა ჩაურიცხა. 

უკიდურესად მძიმე მდგომარეობის მიუხედავად, ხელისუფლებამ რეგიონებში მცხოვრებ 8000-მდე მოქალაქეს სოციალური დახმარება მოუხსნა. თბილისში სოციალური დახმარებების მიმღებთა რიცხვი კი 600-ით გაიზარდა. ხელისუფლება ამ გადაწყვეტილებით ხაზს უსვამს, რომ თბილისში ხალხს უფრო მეტად უჭირს, ვიდრე რეგიონებში, რაც ეკონომისტების თქმით, რეალობას არ ასახავს და საარჩევნო მანიპულაციის შედეგია. 

ირაკლი ყიფიანი: „ - რეალურად რომ აიღო ეს ადამიანები არიან ის ადამიანები, რომლებსაც არჩევნებამდეც შიოდა და არჩევნების შემდეგაც რა თქმა უნდა, შია ანუ, რეალური მიზეზები თუ ადამიანს სოციალურ დახმარებას აძლევ შენ რომ 7 თვეში მოუხსნა, ამის რეალური მიზეზები არ არსებობს. თან თუ გავითვალისწინებთ, რომ ხელისუფლება ამბობს, რომ ეკონომიკა ნელი ტემპებით ვითარდება და ნუ გვთხოვთ ესე სწრაფად ეკონომიკურ წინსვლაზე შედეგებს, მაშინ ჩნდება მეორე არგუმენტი ძაან ცალსახა ვთქვათ, რომ აბა ეს ადამიანები  7 თვეში მდიდრდებიან? ანუ ეს ნიშნავს პირდაპირ, რომ დახმარებების გაცემა ხელისუფლებისთვის არის პოლიტიკური იარაღი იმისთვის, რომ ჩვეულებრივად არჩევნების პერიოდში ხმები იყიდონ“. 

ოფიციალური მონაცემების მიხედვით, ისიც ირკვევა, რომ უკიდურესაც გაჭირვებული ოჯახების ფონზე სახელმწიფომ სოციალურად დაუცველებისთვის ბიუჯეტიდან გამოყოფილი 10 000-ბით ლარი საერთოდ ვერ აითვისა. ანუ, შიმშილობისთვის განწირული ადამიანების არსებობის მიუხედავად, თანხის დახარჯვის მიზნობრიობა ვერ დადგინდა. 

ირაკლი ყიფიანი: „ -2017 წელს სოციალურად დაუცველებისთვის გამოყოფილი იყო ბიუჯეტიდან 680 მლნ ლარი. ანუ, ეს თანხა უნდა დარიგებულიყო სოციალური დახმარებისთვის, წლის ბოლოს დაახლოებით 30 მლნ ლარი ვერ აითვისეს.“

ხელისუფლება განმარტავს, რომ  შემცირდა იმ ადამიანების რაოდენობა რომლებიც თავს უკიდურესად გაჭირვებულად მიიჩნევენ. 

აკაკი ზოიძე: „ - მლნ 800 000 ადამიანი იყო ვინც თავის დროზე ჩათვალა თავისი თავი ღარიბად, მომართა, დღეს ასეთი მლნ ადამიანია. ანუ, თუ ამ კუთხით შევხედავთ, ანუ თვითშეფასებით ჩათვალა რომ ღარიბია და მიმართა სახელმწიფოს დახმარებისათვის.”
სახელმწიფო აუდიტის დაასკვნით, პოლიცია უძლურია გზებზე ავტოავარიები აღკვეთოს („შაბათის კურიერი“)
საქართველოს გზებზე დამონტაჟებული პოლიციის 1100 კამერიდან დიდი ნაწილი საერთოდ არ მუშაობს და ამ პრობლემას კამერების შესაძენად ჩადებულმა 7-მა მლნ ლარმაც კი ვერ უშველა. სახელმწიფო აუდიტის სამსახურმა შსს შეამოწმა და დაასკვნა, რომ პოლიცია ვერ მუშაობს და უძლურია გზებზე ავტოავარიები აღკვეთოს. მძღოლები ჯარიმებს არ იხდიან და საშუალოდ ყოველი მესამე საჯარიმო ქვითარი უბრალოდ უქმდება.

სოფიო დვალიშვილი: „ - არის კამერები, რომელიც საერთოდ არ მუშაობს, ტექნიკური ხარვეზი აქვს, არის კამერები, რომლებიც გარკვეული პერიოდი მუშაობს, შემდეგ ფუჭდება და შემდგომ ხდება მათი შეკეთება.

1100 საკონტროლო ვიდეოკამერიდან დიდი ნაწილი ბუტაფორიაა. შემოწმების შედეგად აუდიტის სამსახურმა დაადგინა, რომ საქართველოს გზებზე დამონტაჟებული ვიდეოკამერები ტექნიკურად გაუმართავია ან საერთოდ არ მუშაობს. იმ ვიდეოკამერებიდან კი, რომლებიც ჩართულია, მხოლოდ მცირე ნაწილს აკონტროლებენ და პოლიციის ოპერაციების ცენტრს ძირითადი ნაწილი უმეთვალყურეოდ რჩება. 

სოფიო დვალიშვილი: „ - ამ ვიდეოკამერებიდან, რეალურად, ოპერატორებს, ეს არის ადამიანური რესურსით კონტროლირებადი ვიდეოკამერები, ოპერატორებს აქვთ საშუალება, რომ ერთდროულად აკონტროლონ 50-60 ვიდეოკამერა, რაც, რა თქმა უნდა, არის მცირე რაოდენობა“.

შსს-ში, აცხადებენ, რომ კამერების შეკეთება მუდმივად ხდება. 

გიორგი არსოშვილი: „ - ინტენსიურად ვმუშაობთ იმ მიმართულებით, რომ, თუკი რომელიმე ვიდეოკამერას აქვს შეფერხება ან რაიმე ხარვეზი მუშაობაში, ჩვენ მყისიერად გვსურს, რომ აღმოვფხვრათ ასეთი პრობლემები. წლის ბოლომდე აუცილებლად ის ვიდეოკამერები, რომლებიც ხარვეზით მუშაობს, ე.წ. ძველი ტიპის კამერები, აუცილებლად განახლდება და იქნება სრული დატვირთვით ექსპლუატაციაში გაშვებული.“
იმისთვის, რომ შსს-მ სრულად გააკონტროლოს ქვეყნის ქუჩები, 3000-მდე ჭკვიანი კამერაა საჭირო. ჯერ მხოლოდ ასამდე კამერაა ნაყიდი და დახარჯულია 7 მლნ ლარზე მეტი, დანარჩენის შესაძენად ფულს პოლიციას ფინანსთა სამინისტრო არ აძლევს. ამბობენ, რომ საკმარისი თანხა არ აქვთ.

სახელმწიფო აუდიტის სამსახური: „ - ბიუჯეტის რეალურად არარსებობის გამო პროექტის ფარგლებში არ არის გაწერილი 500 სექციური რადარის მოწყობის, მათი ამოქმედების გრაფიკი და ხარჯთაღრიცხვა, რაც, ძირითადად, არასაკმარისი დაფინანსებით აიხსნება. ეს გარემოება არაპროდუქტიულს ხდის პროექტის ფარგლებში უკვე გაწეულ ხარჯებს, რომლებიც, დაახლოებით, 7700000 ლარია“. 

გიორგი არსოშვილი: „ - არაპროდუქტიულობის ნაწილში, რა თქმა უნდა, მე ვერ გავიზიარებ ამ შეფასებას. სახელმწიფო აუდიტის შემოწმება ხორციელდებოდა სწორედ საწყის ეტაპზე ამ პროექტის. აქედან გამომდინარე, მინდა, გითხრათ, რომ პროექტი არის ძალიან ეფექტური, პროექტმა მოგვცა კონკრეტული შედეგები არა მხოლოდ საგზაო უსაფრთხოების მხრივ, არამედ ადმინისტრაციული სამართალდარღვევების ადმინისტრირების მხრივ.“ 

სახელმწიფო აუდიტის დასკვნის მიხედვით, პოლიცია არ არის სათანადოდ აღჭურვილი, არ აქვთ სიჩქარის მზომი რადარები, ისინი ვერ ახდენენ დარღვევებზე ეფექტურ რეაგირებას და ხშირ შემთხვევაში კანონდამრღვევებს არ აჯარიმებენ. დასკვნის მიხედვით, ასევე, სუსტია ჯარიმების ამოღების აღსრულების მექანიზმი. დოკუმენტიდან ირკვევა, რომ დამრღვევ მძღოლთა 25-30% დაკისრებულ ჯარიმას არ იხდის. აუდიტის სამსახურის დასკვნას სრულად იზიარებენ სპეციალისტები. დავით მესხიშვილის ინფორმაციით, სახელმწიფო ბიუჯეტიდან მილიონობით ლარი არამიზნობრივად იხარჯება, მაშინ, როდესაც საქართველოს გზებზე ევროპაში ავტოსაგზაო შემთხვევები ყველაზე ხშირად ხდება. 

დავით მესხიშვილი: „ - საპატრულო პოლიციას უჭირს დამრღვევების კონტროლი, ხოლო, მეორე მხრივ, თუ ვინმე დააჯარიმა, იმ ჯარიმის ამოღებას ვეღარ ახერხებს სახელმწიფო, რითაც ბიუჯეტიც ზარალობს და ამავე დროს, ჩნდება დაუსჯელობის სინდრომი. ვერ ვხედავთ რეალურ შედეგს და ნებისმიერი თანხა, დახარჯული, თუ იმას არ მოყვება შედეგი, ბუნებრივია, ჩაითვლება, რომ არის წყალში გადაყრილი.“
ავტოსაგზაო შემთხვევების ერთ-ერთი გამომწვევი მიზეზი ყველაზე ხშირად სიჩქარის გადაჭარბებაა. აუდიტი წერს, რომ საპატრულო პოლიცია მის ხელთ არსებულ მექანიზმებს ეფექტურად ვერ იყენებს, შედეგად კი წელიწადში 500-ზე მეტი ადამიანის სიცოცხლე ავარიებს ეწირება.

სახელმწიფო აუდიტის სამსახური: „ - საპატრულო პოლიციის საქმიანობაში არსებული ნაკლოვანებაა - უკონტაქტო პატრულირების არსებული მოდელი და მასშტაბები ვერ ასრულებს გარდამტეხ როლს საგზაო მოძრაობის უსაფრთხოების პრობლემის მოგვარებაში, რადგან შეზღუდულია საპატრულო ეკიპაჟების რაოდენობა, მოქმედების ზონები, სამუშაო დრო.“
სიჩქარის მზომი სექციური რადარები შსს-ს 2 წლის წინ უნდა შეეძინა, თუმცა უწყებამ მხოლოდ მცირე რაოდენობით იყიდა. სპეციალისტები ამბობენ, რომ საჭირო მოწყობილობების დეფიციტის გამო არსებული კანონის აღსრულება არ ხდება, ეს კი გზებზე ავტოავარიების რიცხვს ზრდის. მათი პროგნოზით, თუ ეს პროცესი გაგრძელდება ავარიების რიცხვი ისევ გაიზრდება.

გელა კვაშილავა: „ - კანონმდებლობა შეიცვალა წინა წელს, უნდა ყოფილიყო უკონტაქტო პატრულირება, სექციური კამერები, წერტილოვანი კამერები, მოძრავი რადარი კამერები, თუმცა ესენი არის ძალიან მცირე რაოდენობით და ფაქტობრივად, არც იგრძნობა თუ არის ისინი გზებზე. ეფექტურობა ვერ მოიმატებს და შემთხვევები რაოდენობა გაიზრდება, ამიტომ აქ უფრო ქმედითი ნაბიჯებია საჭირო და იმ კანონების აღსრულება, რაც გვაქვს“. 

სახელმწიფო აუდიტის დასკვნის მიხედვით, შსს-ს პოლიცია ეფექტურად ვერ იცავს საგზაო უსაფრთხოებას. 

სოფიო დვალიშვილი: „ - გამოვლინდა სისტემური პრობლემები და ნაკლოვანებები, შესაბამისად, შეგვიძლია, ვთქვათ, რომ ამ მიმართულებით გატარებული ღონისძიებები არ არის საკმარისად ეფექტური და ვერ უზრუნველყოფს სამართალდარღვევათა საკმარის და ადეკვატურ გამოვლენას.”
ოფიციალური ინფორმაციით, ყოველწლიურად გზებზე 6000-ზე მეტი ავარია ხდება. ევროპის 40 ქვეყანას შორის კი საქართველოში ავტოკატასტროფების დროს ყველაზე მეტი ადამიანი იღუპება. 

საქართველოს საპატრიარქო უკრაინული ეკლესიის ავტოკეფალიასთან დაკავშირებით გადაწყვეტილებას სინოდის სხდომის შემდეგ მიიღებს
რა გადაწყვეტილებას მიიღებს საქართველოს საპატრიარქო, უკრაინული ეკლესიის ავტოკეფალიასთან დაკავშირებით. ეს, სავარაუდოდ, სინოდის სხდომის შემდეგ გაირკვევა, რომელიც ხუთშაბათს ჩაინიშნა. მსოფლიოს საპატრიარქოს დელეგაცია 16 ივნისს ილია მეორეს, დაახლოებით, 2 საათის განმავლობაში დახურულ შეხვედრაზე ხვდებოდა, შეხვედრის დასრულების შემდეგ კომენტარები არ გაკეთებულა. ამავე საკითხზე მოლაპარაკება საპატრიარქოში რამდენიმე დღის წინ რუსული ეკლესიის წარმომადგენელმაც გამართა. ცნობილია, რომ უკრაინის ეკლესია რუსეთისგან დამოუკიდებლობას და ავტოკეფალიას მოითხოვს.
„აი, ფაქტი” თბილისის საკრებულოს დეპუტატის მიერ რუსულ ბანკებში გახსნილი ანგარიშების შესახებ ინფორმაციას აქვეყნებს (რუსთავი-2)
„აი, ფაქტის“ მონაცემებით, თამარ ტალიაშვილს და მის მეუღლეს რუსულ ბანკებში ანაბარზე, ჯამში, 372933$ აქვს განთავსებული. 2013-2014 წლებში ტალიაშვილის შსს-ს ადმინისტრაციის უფროსი იყო, 2015 წლიდან დღემდე კი საკრებულოს უმრავლესობის წევრია. ტალიაშვილმა დეკლარაცია პირველად 2013 წელს შეავსო და მასში აღნიშნული ანაბრები მითითებულია. ეს ანაბრები 2018 წლის თებერვალში შევსებულ დეკლარაციაშიც მოხვდა. ტალიაშვილი და მისი მეუღლე იურისტები არიან და საჯარო სამსახურში მისვლამდე თამარ ტალიაშვილი სხვადასხვა საერთაშორისო კომპანიაშიც მუშაობდა. 

თამარ ტალიაშვილი: „ - მინდა, გითხრათ, რომ თქვენ ახლა საუბრობთ იმაზე, რაც არის ნაწილობრივი ინფორმაცია. თქვენ არ საუბრობთ, იმასთან დაკავშირებით, რომ მე გახლდით ამერიკული იურიდიული კომპანიის წარმომადგენელი აღმოსავლეთ ევროპაში და თქვენ ამაზე უნდა ისაუბროთ, აქედან გამომდინარე.“ 

თბილისში, გუდიაშვილის მოედნის რეაბილიტაციისას შენობების სარდაფებში შუასაუკუნეების არტეფაქტები აღმოაჩინეს
ამ აღმოჩენის გამო რეაბილიტაციის პროექტში ცვლილებები იგეგმება. სამუშაოებში უკვე ჩართულნი არიან კულტურული მემკვიდრეობის დაცვის სააგენტოს ხელოვნებათმცოდნეები და არქეოლოგები. ამ ეტაპზე გუდიაშვილის მოედანზე ისტორიული ძეგლების საძირკვლების და სარდაფების გაწმენდა მიმდინარეობს. რეაბილიტაციის პროექტის ფარგლებში სულ 30-მდე შენობა აღდგება, რომელთაგან 20-მდე ძეგლია. სამუშაოები და აღმოჩენები დღეს თბილისის მერმა პარლამენტის თავმჯდომარესთან ერთად დაათვალიერა.

კახა კალაძე: „ - არსებობს ქვეყნები, რომლებსაც ეს ყველაფერი, რაც ჩვენ ვნახეთ, არ გააჩნიათ და რაღაც თვითონ იგონებენ იმისთვის, რომ ტურისტები დააინტერესონ და შექმნან ღირსშესანიშნავი ადგილები და ჩვენ ეს გვაქვს ისტორიულად. ამას სჭირდება მოვლა-პატრონობა, ამას სჭირდება მოწესრიგება და დარწმუნებული ვარ, რომ გუდიაშვილის მოედანი არამხოლოდ ჩვენი დედაქალაქისთვის, არამედ მთლიანად რეგიონში იქნება ერთ-ერთი საინტერესო ადგილი.“
გიორგი ბაიდარაშვილი: „ - ჩვენ აუცილებლად მოგვიწევს შეცვლა იმ პროექტების, რომლებიც ითვალისწინებდა კონსტრუქციული გამაგრების სახით ხშირ შემთხვევაში ფილის მოწყობას იმისთვის, რომ ეს აღმოჩენილი არქეოლოგიური ნაშთები და ასევე, მასალა, რომელიც მერე, შეიძლება, მოიფინოს, დარჩეს სამუზეუმო სახით ან სხვა ტიპის სახით გამოყენებული იქნას. ყოველ შემთხვევაში, ამ მასალის და ნაშთების დაფარვა არ შეიძლება“.

დავით ლომიტაშვილი: „ - აქ მე წავაწყდი სახელოსნოს, ადგილობრივი კერამიკული სახელოსნოს ნაშთებს, სადაც, როგორც ჩანს, სხვადასხვა ფორმის ჭურჭელი მზადდებოდა, რომლითაც ჩვეულებრივ თბილისის ბაზარი მარაგდებოდა. წავაწყდი, ასევე, იმპორტს, რომელიც სწორედ აბრეშუმის გზის, შეიძლება, ერთ-ერთ ირიბ მტკიცებულებადაც კი გამოჩნდეს, რომ გვიანდელ შუასაუკუნეებსა და ახალი ისტოორიის მანძილზე აქ ისევე მოძრაობს აღმოსავლეთ-დასავლეთის იმპორტი.“
თბილისში „ბეკოს“ მაღაზია გაქურდეს
ძარცვა დილით, ვაჟა-ფშაველას გამზირზე მოხდა. ბეკოს მაღაზიის სათვალთვალო კამერების ჩანაწერებში კარგად ჩანს, რომ 4 მძარცველი მაღაზიაში დილის 6 საათსა და 44 წუთზე შედის და დაახლოებით 40 წამში მობილური ტელეფონების და ფულის სალაროდან გატაცებას ასწრებს. მძარცველები, რომლებიც სავარაუდოდ, არასრულწლოვანები არიან, იმდენად სწრაფად მოქმედებდნენ, რომ დაცვის პოლიციამ ადგილზე მისვლა ვერ მოასწრო. მძარცველებმა 19 მობილური ტელეფონი და რამდენიმე ათასი ლარი გაიტაცეს. დამნაშავეები სამართალდამცველებს სავარაუდოდ უკვე იდენტიფიცირებული ყავს, თუმცა ჯერ მძარცველები არ დაუკავებიათ. 19 ცალი მობილურის გარდა სალაროდან წაღებულია 4500 ლარი, მობილურების ღირებულება 15 000 ლარამდეა.

ხატია ტყებუჩავა: „ - ბოლო 6 თვის განმავლობაში გატეხეს ჩვენი ორი ფილიალი გლდანის მაღაზია და ვაჟა-ფშაველას მაღაზია. ვფიქრობთ, რომ იგივე დაჯგუფებასთან გვაქვს საქმე. ვინაიდან არიან არასრულწლოვნები, ვფიქრობთ, რომ თავის დროზე რომ ყოფილიყო შესაბამისი რეაგირება ალბათ დღეს არ გვექნებოდა ზარალი. რამდენადაც ვიცით, სტატისტიკის მიხედვით, მხოლოდ ჩვენი კომპანია არ არის დაზარალებული და სხვა კომპანიებსაც აქვთ მსგავსი პრობლემები. ანუ რეალურად ვხვდებით, რომ ბიზნესი აღარ არის დაცული. იმის და მიუხედავად რომ დაცვაზე გყვავს მაღაზია აყვანილი, დღისით, მზისით შესაძლებელია, რომ შემოვიდეს ადამიანი, გაიტანოს პროდუქცია, გატეხოს სალარო, მაგრამ ის არ ისჯება ვინაიდან არის არასრულწლოვანი.“ 

ჭიათურის პოლიციის შენობასთან შიმშილობის აქცია გრძელდება (რუსთავი-2)
როგორც ცნობილია, სამმა მამაკაცმა პროტესტის ნიშნად პირი ამოიკერა. ორი მათგანი შეუძლოდ გახდა და საავადმყოფოში გადაიყვანეს, თუმცა ისინი კვლავ უკან დაბრუდნენ. პეტრე ოვანოვი, ლევან მასხარაშვილი და ბექა ჭუმბურიძე ჭიათურის პოლიციის უფროსის ლაშა ჩხიტუნიძის და მისი მოადგილის მიშა გიგაურის თანამდებობიდან გადაყენებას მოითხოვენ. მოშიმშილეები ყვებიან, რომ 26 მაისს მათი 9 მეგობარი პოლიციამ ძალადობრივი მეთოდების გამოყენებით დააკავა. 8 ადმინისტრაციული წესით გაასამართლა და გაუშვა, ერთ მათგანს, თემურ გოშაძეს კი, 2-თვიანი წინასწარი პატიმრობა შეუფარდა. ისინი მეგობრის გათავისუფლებას მოითხოვენ და ამბობენ, რომ პოლიცია ახალგაზრდებს თანამშრომლობას სთხოვს, წინააღმდეგ შემთხვევაში კი დაჭერით ემუქრება. მათ ხელმოწერების შეგროვებაც დაიწყეს და მოითხოვენ შეწყდეს ძალადობა პოლიციის მხრიდან, დაკავებულის მუხლი კი გადაკვალიფიცირდეს და პოლიციის უფროსი და მისი მოადგილე თანამდებობიდან გადადგნენ. 

ბექა ჭუმბურიძე: „ - მოვითხოვთ, რომ ამ ქალაქში იყოს ისეთი გარემო, რომ მოქალაქე რომელიც არ არღვევს კანონს, არ დაემუქრონ სიცოცხლის მოსპობით, ქალაქის დატოვებით, არ აიყვანონ, არ ცემონ, არ გამოუშვან, ეს ყველაფერი გამოიწვია რაც ამ ქალაქში მოვიდა პოლიციის უფროსად ლაშა ჩხიტუნიძე, ხოლო მის მოადგილედ მიხეილ გიგაური. მას შემდეგ დაიწყო ახალგაზრდებზე დევნა.“
ლაითურში ყაჩაღობა მოხდა

უცნობი პირები სოფელ ლაითურში მცხოვრები ბიზნესმენის სახლში შევარდნენ, ბიზნესმენი სასტიკად ნაემია, დაზიანებულია სახლის ინვენტარიც. შსს-მ გამოძიება სსკ-ის 179 ყაჩაღობის მუხლით დაიწყო, დაზარალებული ისრაელის მოქალაქეა. ბიზნესმენი პოლიციას უნდობლობას უცხადებს. დაზარალებული ამბობს, რომ თავდასხმა მასზე ცოტა ხნის წინაც მოხდა, რასაც სწორედ სამართალდამცველები ხელმძღვანელობდნენ. თავდამსხმელების ვინაობის დასადგენად და  მათ დასაკავებლად საგამოძიებო მოქმედებები უკვე დაწყებულია. 

იგორ ასკაროვი: „ - ეს იყო მორიგი თავდასხმა, ოღონდ ამჯერად სერიოზული. მოულოდნელად ორი ადამიანი ნიღბებით, ხელკეტებით დანაჯახებით შემოვარდა. მე წინააღმდეგობას ვუწევდი, მეუღლეს დაუწყეს ხელკეტით ცემა და ამით მაიძულეს გავჩერებულიყავი. შემდეგ თავში ჩამარტყეს და ფეხებით დამიწყეს ცემა. მე არ ველოდი, უკვე დიდი ხანია არ ყოფილა თავდასხმა. ოქრო ჩამომგლიჯეს და თანხა წაღეს, ოღონდ რამდენი არ ვიცი. პოლიციას იმიტომ არ ვუშვებ, რომ წინა თავდასხმა ადგილობრივი პოლიციის მხრიდან იყო. მათ გამქურდეს, მცემეს და ელექტროშოკით მაწამეს. ეხლაც სწორედ ის მოვიდა, ვინც ადრე დარბევას ხელმძღვანელობდა. ამიტომ მე არ ვენდობი გამოძიებას, მეთვითონ მოვძებნი დამნაშავეს. აქ ბატონის კანონი მოქმედებს. მე ვიცი ვინცაა აქ კანონი. ესაა ის, ვისიც თქვენ ყველას ასე გეშინიათ. მე ვიცი, ვინც დგას ამის უკან.”
იუსტიციის ყვარლის სასწავლო ცენტრში სტუდენტური კონგრესი შეიკრიბა

პროექტი პოლიტიკურ და საზოგადოებრივ პროცესებში ახალგაზრდების ჩართულობის გაზრდას და საპარლამენტო საქმიანობის შესახებ ცნობიერების ამაღლებას ითვალისწინებს. მონაწილეები იმიტირებულ საკომიტეტო ფორმატში მუშაობენ, თავად არიან პარლამენტი წევრები და ღია დისკუსიას მოქმედ დეპუტატებთან მართავენ. ღონისძიება ყვარელში 2 დღის განმავლობაში გაგრძელდება.

მამუკა მდინარაძე: „ - აქ არის ძალიან დიდი ხალისი, ძალიან დიდი ჟინი იმ აქტუალურ თემებზე მუშაობის, რაც ქვეყანაში ამ ბოლო დროს ყველაზე მეტად გამოიკვეთა. ჩვენ მათ შევპირდით, რომ ნარკოპოლიტიკასთან დაკავშირებით, სასამართლო რეფორმასთან დაკავშირებით, შრომის უფლებებთან დაკავშირებით, უსაფრთხოებასთან დაკავშირებით, თუკი მათი მხრიდან ხვალ წარმოდგენილი იქნება კრეატიული, ქმედითი, რაციონალური იდეა, ჩვენ მაქსიმალურად შევცდებით მათი ამ იდეის, ან მისი ნაწილის მაინც, ასახვას კანონმდებლობაში.“
მარიამ დოლაბერიძე: „ - ძალიან მნიშვნელოვანია პარლამენტარებთან ერთად მუშაობა, რადგან მე მათ როდესაც ვუყურებ ტელევიზორში და ნებისმიერი ადამიანი, როცა ტელევიზორში ხედავს პარლამენტარს, ყოველთვის აღიქვამს, როგორც უსულო საგანს, როგორც დაპროგრამებული ადამიანები არიან, მაგრამ, როცა ასეთი უშაულო კავშირი გვაქვს და თანამშრომლობა, ჩვენც გვადგება, რადგან ვიძენთ ძაან დიდ გამოცილებას და თვითონ პარლამენტარებიც უკეთ იგებენ ჩვენგან, რა არის ახალგაზრობის სურვილი, რა მოთხოვნები გვაქვს, რა შეხედულებები გვაქვს.“
რამდენიმე დღეა ბათუმის ცენტრალურ პარკში მდებარე  ტბაში თევზი იხოცება
რამ გამოიწვია თევზების დახოცვა, ჯერჯერობით უცნობია. სპეციალისტებმა სინჯები უკვე აიღეს და მიმდინარეობს ექსპერტიზა. სავარაუდო მიზეზებად ტბაში უჟანგბადობა და სამშენებლო ნარჩენების ჩაყრა სახელდება, თუმცა, ამ ეტაპზე ბათუმის მერია კონკრეტულ მიზეზს ვერ ასახელებს. 

ალექსანდრე თევზაძე: “ - კვლევითი ცენტრი ადგენს, მერიის თხოვნით, თუ რამ გამოიწვია თევზის დახოცვა ტბაში. ის მიზეზი, რომ ჟანგბადის უკმარისობა იყო გამორიცხულია, რადგანაც უკვე შემოწმებულია და ჟანგბადი ნორმალურია. ამიტომ უნდა დადგინდეს, სხვა რა მიზეზები შეიძლება, იყოს. შეიძლება, ეს აზოტი იყოს, შეიძლება ეს კიდევ სხვა ფაქტორები.”

